
Í kringum Bosníustríðið, sem var á tímabilinu 1992-1995, kom hingað til lands stór 

hópur júgóslavneskra knattspyrnumanna sem áttu eftir að setja svip sinn á íslenska 

knattspyrnu. Það að erlendir leikmenn kæmu gagngert hingað til lands til að spila 

knattspyrnu hafði ekki tíðkast að neinu marki áður en þeir komu. Júgóslavarnir voru 

því brautryðjendahópur á því sviði og höfðu mikil áhrif á íslenska leikmenn, jafnt sem 

leikmenn og þjálfarar. Þeir komu með mikinn aga inn í knattspyrnuna hér á landi og 

lögðu áherslu á mikilvægi þess að hugsa vel um líkamann og æfa vel. Þannig komu 

þeir með nýja nálgun á knattspyrnu sem atvinnu en ekki einungis áhugamál.  

Stór hópur af þeim leikmönnum sem komu á þessum tíma hafa fest rætur hér á 

landi. Margir hverjir hafa búið hér í rúmlega 20 ár og líta í dag á sig sem íslendinga 

fremur en erlenda ríkisborgara. Þetta er merkilegt í ljósi þess að í dag er venjan að 

stærstur hluti þeirra erlendu leikmanna sem koma hingað staldra stutt við og festa ekki 

rætur líkt og Júgóslavarnir.  

Í ritgerðinni er gerð tilraun til að rekja ástæður komu þessara júgóslavnesku 

leikmanna hingað til lands, flokka eftir þeim og fara yfir feril þeirra og áhrif á íslenska 

knattspyrnu sem þjálfarar og leikmenn. 

1. Inngangur 

Í dag er það orðinn vani fyrir lið að falast eftir kröftum erlendra leikmanna, en þess má 

geta að flest lið sem spila í efstu deild ár hvert hafa yfir að skipa einhverjum erlendum 

leikmönnum. Ef við lítum á Pepsideild karla sumarið 2012 þá höfðu öll 12 lið 

deildarinnar erlendan leikmann innan sinna snæra einhvern hluta af tímabilinu.1 Það er 

hins vegar ekki langt síðan þessi innrás erlendra leikmanna í íslenska knattspyrnu 

hófst. Það hafði alltaf verið eitthvað um það að leikmenn frá öðrum þjóðum spiluðu 

hérlendis, en það var hins vegar ekki fyrr en í lok níunda og byrjun tíunda áratugarins 

sem lið fóru að fá til sín leikmenn beinlínis til að spila knattspyrnu. Hér má taka árið 

1989 sem upphafspunkt en þá komu fyrstu leikmennirnir frá Júgóslavíu hingað til 

lands, Bojan Tavneski og Luka Kostic, sem gengu til liðs við Þór á Akureyri og Goran 

Micic sem gekk til liðs við Víking Reykjavík.2 Erlendum leikmönnum fór ört fjölgandi 

næstu ár, en árið 1992 voru þeir orðnir 11 talsins, þar af fimm frá Bosníu-

Herzegóvínu.3 Leikmenn frá Júgóslavíu urðu því fljótt fyrirferðarmikill partur af hópi 

erlendra leikmanna hér á landi, eins og raun varð út um alla Vestur-Evrópu. Þetta hafði 

jafnvel áhrif á möguleika íslenskra knattspyrnumanna til að komast í atvinnumennsku:  

Það hefur aftur á móti verið erfitt fyrir íslenska leikmenn að komast að á 

meginlandi Evrópu síðustu misserin. Þar vegur þungt ástandið í ríkjum fyrrum 

Júgóslavíu, en knattspyrnumenn þaðan og annars staðar að úr austurhluta 

Evrópu hafa fengist fyrir lítinn pening og fylla nú útlendingakvóta niður eftir 

öllum deildum í Vestur-Evrópu.4 

Það verður að teljast nokkuð ljóst að leikmenn sem koma erlendis frá hafi haft 

áhrif á íslenska knattspyrnu og komi með nýjar áherslur inn. Það sem einkenndi þá 

leikmenn sem komu frá Júgóslavíu voru sérstaklega tveir þættir, miðað við aðra 

leikmenn sem koma erlendis frá. Annars vegar hversu sterkir leikmenn þeir voru. Hins 

vegar má nefna það hversu stór hópur þeirra hefur sest að hér á landi, og margir hverjir 

orðnir íslenskir ríkisborgarar. Margir þeirra spiluðu í mörg ár með félagsliðum 

hérlendis og fóru síðan út í þjálfun, hvort sem það er þjálfun á yngri flokkum eða 

meistaraflokkum. Ástæður þess að sterkir leikmenn komu alla leið til Íslands var sú að 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 Vef. Knattspyrnusamband Íslands, www.ksi.is. 18.desember 2012. 
2 Víðir Sigurðsson, Íslensk knattspyrna 1989, bls. 14. 
3 Víðir Sigurðsson, Íslensk knattspyrna 1992, bls. 38. 
4 Víðir Sigurðsson, Íslensk knattspyrna 1993, bls. 5. 

stríð hófst í Bosníu þann  fyrsta mars 1992. Straumurinn byrjaði þó fyrr, en fyrstu 

Júgóslavarnir gengu til liðs við félög hér á landi fyrir tímabilið 1989. Komu þeirra má 

hins vegar einnig tengja við stríðsátökin enda var mikil undirliggjandi spenna í landinu. 

Á þeim árum sem stríðið geisaði í Bosníu, 1992-1995, kom 31 leikmaður hingað frá 

Júgóslavíu og 86 leikmenn á 10. áratug 20. aldar.5 Luka Kostic, sem gekk til liðs við 

Þór á Akureyri árið 1989, hafði að eigin sögn tvær ástæður fyrir því að koma til 

Íslands. Annars vegar hafði áhuga á að reyna eitthvað nýtt eftir að hafa verið 

atvinnumaður í mörg ár í heimalandi sínu. Hitt skipti líka máli, í kringum hann var 

farið að tala um yfirvofandi átök, að stríð myndi breiðast út, nokkrum árum áður en að 

lýst var yfir stríði.6  

Vegna þess hversu margir Júgóslavanna ílentust á Íslandi tel ég að koma þeirra 

hingað til lands hafi haft afar jákvæð áhrif á íslenska knattspyrnu. Þeir komu hingað til 

lands eftir að hafa verið atvinnumenn í mörg ár, en margir þeirra léku með liðum í 

efstu deild Júgóslavíu. Markmið þessarar ritgerðar er að greina nákvæmlega hvaða 

áhrif  Júgóslavarnir höfðu á íslenska knattspyrnu, jafnt sem leikmenn og þjálfarar.  

Margir þeirra sem hafa farið út í þjálfun hafa tekið þátt í yngri flokka starfi sinna liða. 

Hafa þeir með þjálfun sinni þar sett svip sinn á þá leikmenn sem komið hafa upp í 

meistaraflokk, og þá sérstaklega síðustu tíu ár. Áhersla verður lögð á fjóra leikmenn í 

þessari ritgerð, þrátt fyrir að þessi hópur sé stór. Þessir leikmenn eru Milan Jankovic, 

núverandi þjálfari Grindavíkur, Luka Kostic, Zoran Miljkovic og Ejub Purisevic. Þeir 

hafa vakið hvað mesta athygli af þeim leikmönnum sem hafa komið hingað frá 

Júgóslavíu, enda allir verið jafnt leikmenn sem þjálfarar í lengri tíma. 

 Áhrif fjölda erlendra leikmanna hjá knattspyrnufélögum hafa oft verið í umræðunni, 

því er haldið fram að þessir leikmenn geri það að verkum að innlendir leikmenn, og þá 

sérstaklega ungir leikmenn, fái ekki þau tækifæri sem þeir þurfa fyrir þróun sína sem 

knattspyrnumenn.7 Það má hins vegar einnig líta á þetta þannig að erlendir leikmenn 

hafi getað haft mjög góð áhrif á þá leikmenn sem til staðar eru, og þá sérstaklega unga 

leikmenn sem voru jafnvel að stíga sín fyrstu spor í liðinu. Þar má sérstaklega taka til 

leikmenn sem koma til lands sem brautryðjendur/landnemar, menn sem miðla af 

þekkingu sinni til annara leikmanna, þeir kenna mönnum nýja hluti.8 Hugmynd mín er 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5 Víðir Sigurðsson, Íslensk knattspyrna 1989-2000. 
6 Viðtal. Höfundur við Luka Kostic. 
7 Morgunblaðið, 27.febrúar 2008. Bls. 22.  
8 Joseph Maguire og  Richard Elliot, ,,Thinking outside of the box, bls. 492. 

sú að hinir Júgóslavnesku leikmenn, sem voru vissulega brautryðjendur, er komu 

hingað til lands í kringum stríðið í Bosníu hafi haft slík áhrif á íslenska leikmenn. Þeir 

hafi komið með nýja þekkingu inn í umhverfi íslenskrar knattspyrnu og hafi með því 

haft mikil áhrif á liðsfélaga sem leikmenn, en einnig sem þjálfarar. Í framhaldinu hafa 

sprottið ýmsar aðrar hliðarspurningar sem áhugavert verður að kanna. Fyrst og fremst 

mun ég kanna þær ástæður fyrir því að þeir komu alla leið til Íslands, hvort einhverjar 

aðrar ástæður en stríðið séu fyrir því og af hverju Ísland varð fyrir valinu sem 

áfangastaður en ekki annað land sem er nær Júgóslavíu landfræðilega séð. Einnig mun 

ég kanna stuttlega hvort koma þessara manna hafi haft einhver áhrif á landsbyggðina 

gagnvart höfuðborgarsvæðinu, urðu til fleiri góð lið út á landi í kjölfar komu þeirra? 

Fóru þessir menn frekar út á land heldur en til Reykjavíkur? 

Aukning hefur orðið á skrifum um íþróttir hjá fræðimönnum á ýmsum sviðum, 

en tiltölulega lítið hefur verið skrifað um búferlaflutninga leikmanna landa á milli í 

kjölfar alheimsvæðingar.9 Flutningar leikmanna á milli landa er þekkt fyrirbæri í 

knattspyrnuheiminum og á síðustu árum hafa verið skoðuð tengsl búferlaflutninga og 

knattspyrnumenningar í vissum löndum. Til að mynda hafa orsakir þessara flutninga 

verið taldar hafa áhrif á breytingar á þjóðarhefðum, líkt og á leikstíla, hugarfar og 

fagmennsku leikmanna.10  Slíkir flutningar þekktust áður fyrr: England er þar gott 

dæmi þar sem þekkt er að leikmenn frá Bretlandseyjum hafa flust til Englands frá 

upphafi atvinnumennsku, og síðar meir leikmenn frá meginlandinu, til þess að spila 

með þarlendum félagsliðum.11 Hér á landi þekktist þetta einnig upp að vissu marki. 

Íslenskir leikmenn hófu að fara erlendis í atvinnumennsku að verulegu marki á 8. 

Áratug síðustu aldar og árið 1985 voru til að mynda fleiri en tuttugu íslenskir leikmenn 

sem léku með erlendum liðum.12 Þessu var hins vegar ekki eins háttað þegar litið var til 

erlendra leikmanna sem spiluðu með liðum á Íslandi. Koma þeirra hingað til þess að 

spila knattspyrnu var fátíð, enda gátu íslensk lið lengi vel ekki boðið álíka kjör og 

,,smálið” erlendis13. Sumarið 1985 spilaði til dæmis enginn erlendur leikmaður með 

liðum í efstu deild.14 Þetta tók að breytast með komu fyrstu Júgóslavana árið 1989, en 

með tíð og tíma varð sá hópur mjög fjölmennur innan knattspyrnunnar hérlendis. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
9 Joseph Maguire og Richard Elliot, ,,Thinking outside the box´´, bls. 483. 
10 Richard Giulianotti og Roland Robertson. Globalization&football, bls. 28. 
11 Jonathan Magee og John Sugden, ,,The world at their feet.”, bls. 425. 
12 Víðir Sigurðsson, Íslensk knattspyrna 1985, bls. 141-148. 
13 Víðir Sigurðsson, Íslensk knattspyrna 1985, bls. 6. 
14 Víðir Sigurðsson, Íslensk knattspyrna 1985, bls. 36-54. 

Félagsfræðingurinn Joseph Maguire hefur skrifað töluvert um búferlaflutninga 

knattspyrnumanna og hefur hann hannað kerfi þar sem slíkum leikmönnum er raðað í 

flokka eftir ástæðum flutninga.15 Þetta hafa síðan Jonathan Magee og John Sugden 

endurbætt og verður notast við hið endurbætta kerfi hér. Kerfið skiptist í sjö flokka. 

Fyrstur er flokkur málaliða (mercenaries) en í hann hóp flokkast þeir sem láta 

peningana ráða för. Næstur í röðinni er flokkur landnema (settlers), í því felst að 

leikmaðurinn hefur sest að í hinu nýja landi og verið þar í fjölda ára. Í þann þriðja 

flokkast hinir metnaðargjörnu (ambitionists), en þar eru menn sem láta metnaðinn 

framar öðru ráða för. Fjórðu eru þeir sem hafa flúið heimaland sitt vegna vissra 

aðstæðna (exile). Fimmti er síðan hópur flökkuheimsborgara (nomadic cosmopolitan) 

en í þann hóp flokkast þeir sem hafa áhuga á því að prufa eitthvað nýtt og flakka á 

milli landa.16 Sjötti er flokkur brautryðjenda (pioneers). Sá hópur reynir að miðla af 

reynslu sinni og menningu til þess að gera betra það umhverfi sem fyrir var til staðar.17 

Að lokum er það hópur sem beinlínis hefur hrakist úr sinni íþrótt í heimalandi sínu 

(expelled) af einhverri ástæðu.18 Hér á eftir verður reynt að greina Júgóslavana sem 

komu til Íslands út frá flokkunarkerfi Maguires.

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
15 Joseph Maguire, ,,Blade runners“, bls. 335–360. 
16 Jonathan Magee og John Sugden, ,,The world at their feet”, bls. 429-434. 
17 Joseph Maguire, ,,Blade runners”, bls. 338. 
18 Jonathan Magee og John Sugden, ,,The world at their feet”, bls. 429-434. 

2. Áhrif þeirra sem leikmenn 

Það virðist vera orðin venjan hjá íslenskum knattspyrnuliðum um þessar mundir að 

hafa einhverja erlenda leikmenn innanborðs, þó mismarga. Opnari, minni heimur, í 

kjölfar alþjóðavæðingar, hefur haft sú áhrif að fjöldinn allur af misgóðum leikmönnum 

býðst íslenskum félagsliðum ár hvert og er það oft á tíðum mikið lotterí hvort slíkir 

leikmenn eigi eftir að reynast liðunum vel.  

Það var þó ekki fyrir en í kringum stríðið í Júgóslavíu sem erlendir leikmenn hófu að 

koma hingað í meiri mæli. Frá því að fyrsti júgóslavneski leikmaðurinn, Bojan 

Tavneski, kom hingað til lands vorið 1989 og til ársins 2000 komu hingað 100 

Júgóslavar til að spila knattspyrnu.19 Í þessari tölu eru ekki leikmenn sem komu til 

Ofan á þennan fjölda má síðan bæta við allra þjóða leikmönnum sem spiluðu hér á 

þessum tíma.  

Með komu þessara manna frá Júgóslavíu kynntust hinir íslensku leikmenn allt 

annarri menningu en þeir þekktu hér á landi. Þarna voru komnir atvinnumenn sem lifðu 

á því einu að spila knattspyrnu. Hugsunarháttur þeirra gagnvart leiknum var allt annar 

en menn höfðu kynnst. Hjalti Jóhannesson, sem spilaði með Zoran Mijlkovic hjá ÍBV 

árin 1997-1999, lýsir þessum mun vel: 

Það var einu sinni hádegisæfing, af því að það var leikur daginn eftir, og við 

vorum að vinna hjá bænum. Við vorum á traktor, en við vorum í 

traktorgenginu. Fyrst kemur Steingrímur (Jóhannesson) keyrandi að 

búningaaðstöðunni á einum traktor og leggur honum í stæði, síðan kem ég á 

eftir. Hann stóð fyrir utan og ég sá bara hökuna detta ofan í malbikið. Hann 

spurði bara ,,hvað er þetta?“ Hann hélt að hann væri kominn í eitthvað 

,,professional“ lið, allir væru atvinnumenn. Við náttúrulega bara einhverjir 

peyjar á bónussamningum og vinnandi með, hann náttúrulega púra 

atvinnumaður.20 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
19 Víðir Sigurðsson, Íslensk knattspyrna 1989-2000. 
20 Viðtal. Höfundur við Hjalta Jóhannesson.	  

2.1. Ótrúleg velgengni á Akranesi 

Orðið knattspyrnubær á einkar vel við Akranes. Það er ótrúlegt að kaupstaður sem taldi 

árið 2011 6.664 þúsund íbúa21 skuli hafa orðið Íslandsmeistari í meistaraflokki karla í 

knattspyrnu 18 sinnum er ótrúlegt.22 Í baksíðugrein íþróttablaðs Morgunblaðsins þann 

28. júlí 2001 er t.d. rætt hversu merkilegur bær Akranes er í knattspyrnusögunni: 

Nú eru rétt 50 ár liðin frá því að Akurnesingar urðu fyrst Íslandsmeistarar í 

knattspyrnu. Lítið byggðarlag með 2.500 íbúa, sjávarþorp sem lét lítið yfir sér 

varð skyndilega vettvangur stórliðs í íþróttum, liðs sem skilið hefur eftir sig 

glæsilega sögu metnaðar og atorku ásamt trú á samstöðu og samtakamátt. 

Þessi viðburður hafði mikil áhrif á litla sjávarþorpið sem átti eftir að vaxa og 

dafna, ekki bara sem knattspyrnubær heldur og einnig sem stór og 

myndarlegur kaupstaður þar sem fjölbreytt atvinnulíf og gott mannlíf dafnar.23 

Þetta lið gekk undir nafninu ,,gullaldarlið Skagamanna“24, enda hampaði það 

Íslandsmeistaratitlinum sex sinnum, á árunum 1951-1960.25 Eftir að leikmenn 

,,Gullaldarliðsins“ tóku að leggja skónna á hilluna héldu Skagamenn áfram að ná 

góðum árangri. Þrátt fyrir aðeins einn Íslandsmeistaratitil á sjöunda áratugnum, árið 

1960, þá náðu Skagamenn allgóðum árangri í bikarkeppni KSÍ, en hún var sett á 

laggirnar árið 1960.26 Þeir komust t.a.m. fimm sinnum í úrslitaleik keppninnar á 

þessum tíma, en biðu í hvert skipti lægri hlut. Slíkur árangur hélt áfram en árið 1990 

hafði liðið hampað bikarmeistaratitlinum fimm sinnum27 og Íslandsmeistaratitlinum 

sex sinnum28, í viðbót við þá sex Íslandsmeistaratitla sem ,,gullaldarliðið“ hafði nælt 

sér í. Árið 1990 gerðist hins vegar sá atburður að liðið féll niður í  aðra deild, eftir 22 

ára samfellda dvöl í  fyrstu deild.29 Í liðsinu voru nokkrir af verðandi lykilmönnum 

næsta gullaldarliðs Skagamanna að stíga sín fyrstu skref. Þar ber helst að nefna 

Alexander Högnason, Arnar og Bjarka Gunnlaugssyni, Harald Ingólfsson, Sigurstein 

Gíslason og Þórð Guðjónsson. Það sýnir berlega hversu efnilegir þessir drengir voru, 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
21 Hagstofa Íslands. www.hagstofa.is. 6.nóvember. 
22 Sigmundur Ó. Steinarsson, 100 ára saga Íslandsmótsins í knattspyrnu. II. Bls. 486. 
23 Morgunblaðið, 28. júlí 2001. B, bls, 4. 
24 Morgunblaðið, 28. júlí 2001. B, bls, 4. 
25 Sigmundur Ó. Steinarsson. 100 ára saga Íslandsmótsins í knattspyrnu, II, bls. 486. 
26 Skapti Hallgrímsson, Bikardraumar – Saga bikarkeppninnar í knattspyrnu í hálfa öld, bls. 7. 
27 Skapti Hallgrímsson, Bikardraumar, bls. 344. 
28 Sigmundur Ó. Steinarsson. 100 ára saga Íslandsmótsins í knattspyrnu II. Bls. 486. 
29 Víðir Sigurðsson, Íslensk knattspyrna 1990, bls. 37. 

að þrátt fyrir ungan aldur, en þeir voru allir á bilinu 17-22 ára gamlir, höfðu þeir leikið 

fjölda leikja með Skagamönnum í  fyrstu deild. Haraldur Ingólfsson var þar 

leikjahæstur, með 69 leiki.30 Liðið var ekki lengi að koma sér á ný í  fyrstu deild, en 

það vann aðra deildina í fyrstu atrennu árið 1991.31 Það var þó einn munur á þessum 

tveimur liðum, en liðið sem fór upp þetta árið innihélt Júgóslavann, Luka Kostic, en 

menn frá því landi áttu eftir að setja sinn stimpil á félagið næstu árin. Luka Kostic 

hafði komið til liðs við Skagamenn fyrir tímabilið 1991, en hann hafði spilað með Þór 

Akureyri árin 1989 og 1990, ásamt því að þjálfa liðið síðara árið. Það var strax augljóst 

að Þórsarar höfðu þar fengið gríðarlega góðan liðsstyrk, en Luka hafði áður verið 

atvinnumaður í Júgóslavíu þar sem hann spilaði með liðinu Osijek, sem hafði m.a. 

Davor Suker innanborðs.32 Það kom bersýnilega í ljós strax á fyrsta tímabili Luka að 

hann styrkti lið Þórsara til muna, en þeir héldu sér uppi í  fyrstu deild þrátt fyrir að 

þeim hafi ekki verið spáð góðum árangri fyrir tímabilið. Víðir Sigurðsson ræðir þetta í 

bók sinni, Íslensk knattspyrna 1989: 

Einum manni geta Þórsarar þakkað þennan árangur öðrum fremur, hinum 

þrítuga Luca Kostic. Hann bar höfuð og herðar yfir flesta aðra leikmenn í 1. 

deildinni, var óhemju sterkur í vörn Þórsara og stjórnaði leik þeirra af mikilli 

festu.33 

Það ætti því að hafa verið Skagamönnum ljóst að þeir væru að fá til sín mjög 

sterkan leikmann þegar Luka skrifaði undir. Árangurinn lét ekki bíða eftir sér, en strax 

á fyrsta ári Luka með liðinu tryggðu Skagamenn sér sigur í annarri deild nokkuð 

sannfærandi. Eins og segir í Íslenskri knattspyrnu 1991 var hann talinn mikilvægur 

fyrir þann árangur:34  

Skagamenn unnu mjög verðskuldaðan sigur í deildinni, fengu átta stigum 

meira en Þór, og voru í efsta sætinu allt sumarið. Þeir sýndu og sönnuðu að 1. 

deildin er þeirra heimkynni, enda þótti sjónarsviptir að þeim þaðan. ÍA er með 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
30 Víðir Sigurðsson, Íslensk knattspyrna 1990, bls. 58. 
31 Víðir Sigurðsson. Íslensk knattspyrna 1991, bls. 68. 
32 Viðtal. Höfundur við Luka Kostic. Suker þessi varð t.a.m. markahæsti leikmaður 
heimsmeistaramótsins árið 1998. 
33 Víðir Sigurðsson, Íslensk knattspyrna 1989, bls. 37. 
34 Víðir Sigurðsson, Íslensk knattspyrna 1991, bls. 68.  

tiltölulega ungt lið og efnilegt, en reynsla manna á borð við Karl Þórðarson og 

Júgóslavann Luka Kostic var þung á metunum.35 

Það var ekki aðeins komu Luka Kostic að þakka að Skagamenn klifruðu upp í 

efstu deild að nýju, heldur var liðið að miklu leyti byggt upp af ungum og mjög 

efnilegum leikmönnum. Innan hópsins voru menn sem áttu eftir að vera lykilleikmenn 

Skagamanna í fjölda ára, aðrir fóru út fyrir landsteinana í atvinnumennsku og margir 

spiluðu landsleiki fyrir Íslands hönd. Áhrif Luka voru þó augljós og er Gunnar 

Sigurðsson, formaður knattspyrnudeildar ÍA á þessum tíma, alveg viss um hvað Luka 

gerði fyrir knattspyrnuna á Akranesi: 

Ég held að sérstaklega koma Luka, og einnig Zoran Mijlkovic, gerði okkur að 

meiri atvinnumönnum, eða kom með meiri aga í æfingar og leiki og hjálpaði 

okkur við það að fá svona sterkari blæ yfir þetta. Þetta voru menn sem höfðu 

spilað sem atvinnumenn og þekktu það og skildu vel muninn á að vinna og 

tapa.36  

Skagamenn mættu því fullir sjálfstraust til leiks sumarið 1992 eftir góðan sigur í 

annarri deild sumarið áður. Það kom þó mörgum á óvart að Skagamönnum væri spáð 

öðru sæti strax á fyrsta ári eftir endurkomu í fyrstu deild, en það voru fyrirliðar, 

þjálfarar og formenn fyrstudeildarfélaganna sem tóku þátt í henni. Morgunblaðið ver 

þessa spá sína með orðununm: ,,Liðið er skipað góðum leikmönnum; góðri blöndu 

ungra stráka með reynslumikla leikmenn inn á milli.” 37 

Luka Kostic var svo sannarlega í hópi hinna reynslumiklu leikmanna. Þessi spá 

rættist þó ekki heldur gekk liðinu enn betur. Svo fór nefnilega að Skagamenn urðu 

Íslandsmeistarar, en með því braut liðið blað í íslenskri knattspyrnusögu, varð fyrsta 

félagið til að vinna sigur í fyrstu deild eftir að hafa árinu áður unnið aðra deild.38 Luka 

sjálfur spilaði alla 18 leiki liðsins í deildinni og var eins og Víðir Sigurðsson orðar það 

í bókinni Íslenskri knattspyrnu 1992 ,,ómetanlegur í vörninni og við hlið hans kom 

Ólafur Adolfsson mjög á óvart á sínu fyrsta ári í fyrstu deild.“39  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
35 Víðir Sigurðsson, Íslensk knattspyrna 1991, bls. 69. 
36 Viðtal. Höfundur við Gunnar Sigurðsson. 
37 Morgunblaðið 23.maí 1992, bls. 51. 
38 Víðir Sigurðsson, Íslensk knattspyrna 1992, bls. 35. 
39 Víðir Sigurðsson, Íslensk knattspyrna 1992, bls. 35. 

Næsta tímabil var án efa eitt besta tímabil Skagamanna fyrr og síðar. 

Sigursteinn Gíslason, leikmaður ÍA á þessum tíma, sparaði ekki stóru orðin þegar hann 

talaði um lið Skagamanna árið 1993. 

Í heildina er þetta líklega besta tímabilið mitt, en árið 1993 var líka mjög gott. 

Þá var allt liðið að spila mjög vel, enda líklega besta lið sem hefur spilað á 

Íslandi, allavega sem ég man eftir.40 

Liðið vann fyrstu deildina örugglega, Skagamenn voru orðnir meistarar þegar 

tveir leikir voru enn eftir og unnu á endanum með níu stiga forskoti á næsta lið.41 Sigur 

vannst einnig í bikarnum, þar sem Skagamenn unnu Keflvíkinga 2-142 ásamt afar 

góðum árangri í Evrópukeppninni þar sem liðið skellti hinu Hollenska stórveldi 

Feyenoord 1-0 á Laugardalsvelli.43 Það má því með sanni segja að Luka Kostic hafi 

hætt á toppnum með Skagamönnum þegar hann ákvað í lok tímabils að taka við þjálfun 

Grindvíkinga, en þeir voru þá í annarri deild.44 Sparkspekingar voru sammála því að 

mikil eftirsjá yrði af Luka í fyrstu deild, sem sést kannski best í orðum Víðis 

Sigurðssonar: 

Lúka Kostic, sem kom til Íslands 1989 sem Júgóslavi en leggur nú skóna á 

hilluna sem íslenskur ríkisborgari og snýr sér að þjálfun, hefur á þessum 

skamma tíma áunnið sér miklar vinsældir og virðingu – bæði fyrir hæfni sína 

og forystuhæfileika, og einstaka prúðmennsku sem er öllum til eftirbreytni.45 

Luka Kostic hafði mikil áhrif á Skaganum, jafnt sem leikmaður, persóna og 

þjálfari, en ásamt því að spila fyrir liðið þá tók hann að sér ýmsa þjálfun í yngri flokka 

starfi ÍA. Þetta voru vissulega viðbrigði fyrir liðið að fá atvinnumann á því kaliberi sem 

Luka var inn í hópinn. Hann bætti miklu við hópinn og lýsir Ólafur Adolfsson, 

samherji Luka í vörninni öll ár hans uppi á Skaga, þeim breytingum sem urðu við 

komu hans: 

Hann innleiddi annan hugsunarhátt inn í hópinn. Hann var mjög 

,,professional“ í öllu því sem sneri að, ekki bara fótboltanum heldur líka öllu í 

kringum hann. Þá á ég bæði við hvernig þú hirðir þig og ,,actar“ fyrir utan 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
40 Víðir Sigurðsson, Íslensk knattspyrna 1994, bls. 7. 
41 Víðir Sigurðsson, Íslensk knattspyrna 1993, bls. 33. 
42 Víðir Sigurðsson, Íslensk knattspyrna 1993, bls. 114. 
43 Víðir Sigurðsson, Íslensk knattspyrna 1993, bls. 135. 
44 Víðir Sigurðsson, Íslensk knattspyrna 1993, bls. 34. 
45 Víðir Sigurðsson, Íslensk knattspyrna 1993, bls. 6. 

boltann og líka samskipti leikmanna á milli. Það er ekki nóg með það að hann 

legði að mörkum til liðsins í því hvað hann var góður í fótbolta heldur gaf 

hann mjög mikið af sér við að kenna.46  

Áhrif Luka á Akranesi eru ekki einungis bundin við getu hans inni á vellinum 

og áhrif hans á aðra leikmenn liðsins. Fljótlega eftir komu hans hóf hann afskipti af 

þjálfun í yngri flokkum og kom hann með nýjar áherslur inn í starfið. Gunnlaugur 

Jónsson, fyrrum fyrirliði ÍA, var við komu Luka, árið 1991, í þriðja flokki og man hann 

vel eftir æfingum Luka: 

Hann var að skipta sér af málum í yngri flokkum og var allt önnur nálgun á 

fótboltann en maður hafði séð áður. Þó Akranes hafi alið margan góðan 

fótboltamanninn þá hefur kennsla inná knattspyrnuæfingum oft verið 

ábótavant. Fyrstu kynnin af honum voru þau að hann var nánast að kenna 

manni að sparka, að skalla, hvernig maður ætti að stökkva og svona í þá 

áttina, í ,,detailum“ sem maður hafði aldrei séð áður.47  

Þessi nýja nálgun hans kom fram á mörgum stöðum, allt frá hugarfari, 

undirbúningi, umhirðu og kennslu hans á knattspyrnulegum gildum. Eitt af því 

mikilvægasta sem hann kom með á Skagann er án efa hugarfarið, að leggja sig allan 

fram, vera ,,professional“ eins og Ólafur Adolfsson orðaði það. Góð leið til að útskýra 

þetta betur er dæmi um nálgun hans á þjálfun yngri leikmanna eftir að hann hóf störf 

hjá ÍA: 

Það voru æfingar á föstudagskvöldum, þar sem voru Þórður Guðjónsson og 

tvíburarnir (Arnar og Bjarki Gunnlaugssyni) og fleiri. Þeir fóru að kvarta við 

mig, þetta var náttúrulega ekkert hægt að eyðileggja föstudagskvöldið fyrir 

þeim, að vera að æfa til hálfníu á föstudagskvöldum. Tvo tíma í íþróttahúsinu 

á Jaðarsbökkum, reyna að hitta hvorn annan þvert yfir völlinn. Þeir kæmust 

ekki bíó eða gætu ekkert gert. Ég fór með þessar athugasemdir til Luka og 

hann sagði: ,,Gunni minn, þegar þessir menn ætla að vera fótboltamenn þá 

verða þeir að æfa sig, Arnar og Bjarki mæta alltaf. Þeir geta líka alveg mætt 

bara einir.“48 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
46 Viðtal. Höfundur við Ólaf Adolfsson. 
47 Viðtal. Höfundur við Gunnlaug Jónsson. 
48 Viðtal. Höfundur við Gunnar Sigurðsson. 

Það var því stórt skarðið sem fylla þurfti við brottför Luka til Grindavíkur, en 

hann fór þangað til að taka við þjálfun liðsins. Leitað var aftur til Júgóslavíu og var 

samið við Serbann Zoran Miljkovic eftir að hann hafði komið til móts við liðið á 

æfingamóti á Kýpur.49 Zoran segir sjálfur að það hafi verið alger tilviljun að hann 

gerðist leikmaður ÍA: 

Mér var sýnt rautt spjald og fékk sex leikja bann en fyrir vikið gat ég ekki 

spilað í þrjá til fjóra mánuði. Gunnar Sigurðsson bað Lúkas Kostic að finna 

mann fyrir sig og hann benti á mig. Ég lék með Skagamönnum á Kýpur en 

hafði ekki hugmynd um hvar Ísland var. Svona er lífið.50 

Sigurganga Skagamanna hélt áfram þau ár sem Zoran spilaði með liðinu, en 

hann var á mála hjá liðinu árin 1994,1995 og 1996. ÍA varð öll þessi ár Íslandsmeistari 

ásamt því að vinna bikarinn og Deildabikarkeppni KSÍ síðasta árið, 1996.51 Zoran var 

einn af lykilmönnum liðsins þessi ár, enda spilaði hann 49 af 54 leikjum liðsins í 

deildinni á þeim tíma sem hann var leikmaður ÍA. Skagamönnum varð fljótlega ljóst að 

um gríðarlega sterkan leikmann væri að ræða, enda hafði hann spilað sem 

atvinnumaður hjá Zemun í Júgóslavnesku fyrstu deildinni.52 Það sést greinilega í 

viðtali Morgunblaðsins við Zoran hversu heppnir Skagamenn voru: 

Engum dylst að Zoran er atvinnumaður, sem miðlar af reynslu sinni. ,,Ég hef 

alltaf verið svona, þetta er eðli mitt. Ég er atvinnumaður, veit allt um 

knattspyrnu og kem frá landi þar sem er rík hefð fyrir knattspyrnu. Ég var í 

öllum landsliðum Serbíu og öllum úrvalsliðum Belgrad þegar ég var 10 til 16 

ára. Þegar ég var 16 til 18 ára var ég með landsliði Serbíu og Júgóslavíu fyrir 

þann aldursflokk og síðan var ég í landsliði Júgóslavíu 20 ára og yngri. Ég 

lauk knattspyrnuskóla Júgóslavíu og hef því mikla reynslu.53 

 Zoran var allt öðruvísi týpa en Luka Kostic. Hann var mikill harðhaus en spáði 

líka mikið í smáatriði, mikill leiðtogi á vellinum eins og Luka Kostic.”54 Helstu áhrif 

Zoran á meðspilara sína á Skaganum tengdust því hvernig þú hugsar líkama þinn og 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
49 Víðir Sigurðsson, Íslensk knattspyrna 1994, bls. 14. 
50 Morgunblaðið 29.sept 1998, bls. B 8. 
51 Víðir Sigurðsson, Íslensk knattspyrna 1996, bls. 12. 
52 Víðir Sigurðsson, Íslensk knattspyrna 1994, bls. 40. 
53 Morgunblaðið 29.sept 1998, bls. B 8. 
54 Viðtal. Höfundur við Gunnlaug Jónsson. 

þessi atvinnumannahugsun, að vilja alltaf ná lengra. Ólafur Adolfsson lærði mikið af 

honum og nefnir hann sérstaklega þessa þætti: 

Þeir komu fyrst og fremst með þessa ,,professional“ hugsun. Þeir voru t.d. að 

malda í móinn yfir því að við værum að vinna. Þeir höfðu aldrei skilið það, 

,,ert þú að mæta í vinnuna átta á morgnana og koma síðan hingað hálf sex og 

svo fara aftur í vinnuna. Þetta er náttúrulega bara rugl. Hætta þessu, í 

hvelli...Professional hugsun, fara vel með sig fyrir æfingar og eftir æfingar og 

á æfingum. Hugsa um verkefnið þannig að þetta sé launuð vinna. Það ríður 

allt á að þú standir þig vel, ef þú stendur þig ekki vel þá færðu ekki kaup. 

Fyrir okkur var þetta kannski þannig að ef við stóðum okkur ekki vel þá 

komumst við ekki í liðið. Þeir áttu sitt lifibrauð undir þessu. Og vera alltaf 

með þessa hugsun að þú getir alltaf bætt þig. Innanfótarsendingar, eftir æfingu 

að vera hálftíma lengur, korteri lengur, tuttugu mínútum lengur. Mæta aðeins 

fyrir æfingu, gera eitthvað smá. Vera búinn að hita upp þegar liðið mætir.55  

Logi Ólafsson þjálfaði lið Skagamanna sumarið 1995, en þá var Zoran einn af 

lykilmönnum liðsins. Logi nefnir að á þeim tíma hafi Zoran verið sá sem hafi komið 

með þessa atvinnumannahugsun inn í hópinn og hafi verið honum mikilvægur: 

Hann hafði virkilega góð áhrif inn í hópinn, sérstaklega inni á vellinum, og 

var kannski sá sem að kom með, að mér fannst, atvinnumannahugsun inn í 

þetta, hvernig þú ferð inn í æfinguna. Hann var ofsalega lifandi og kannski 

þurftir þú aðeins að setja honum stólinn fyrir dyrnar með stjórnsemi. Hann var 

ofsalega mikill fagmaður í öllu sem hann gerði og sérstaklega góður 

stjórnandi inn á vellinum.56  

Ótalinn er framherji sem Skagamenn fengu fyrir tímabilið 1993, Mihajlo 

Bibercic, eða bara Mikki eins og hann var svo oft kallaður. Hann hafði í raun ekki 

sömu áhrif og Luka og Zoran, en hann var gríðarlega mikilvægur hlekkur í sigrum 

Skagamanna á þessum árum. Hann var í liði þeirra árin 1993-1994 og 1996, en hann 

fylgdi Guðjóni Þórðarsyni af Skaganum þegar hann tók við KR tímabilið 1995. Hann 

skoraði alls 34 mörk í 47 deildarleikjum fyrir ÍA, en auk þess 13 mörk í 17 leikjum 

1995 fyrir KR.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
55 Viðtal. Höfundur við Ólaf Adolfsson. 
56 Viðtal. Höfundur við Loga Ólafsson. 

Svo komu líka menn, eins og Mikki til dæmis, Mihajlo Bibercic. Hann var 

hrikalega góður í fótbolta. Hann var hins vegar að glíma við, hann var ekki 

,,professional“ spilari. Þess vegna hefði hann ef hann hefði verið með sama 

þankaganginn og þessir aðilar, Luka og Zoran, þá hefði Mikki verið að spila á 

miklu hærra ,,leveli,, en á Íslandi.57  

ÍA er einnig gott dæmi um það hversu mikið lottó það er að sækja erlendan 

leikmenn til að spila fótbolta hér á landi. Oft er erfitt að segja til um hvort 

leikmennirnir eigi eftir að aðlagast vel og spila þ.a.l. vel. Á árunum eftir tíma þessara 

þriggja leikmanna komu misgóðir leikmenn. Vladan Tomic er einn af þeim sem eru í 

lakari kantinum, en hann spilaði einungis tvo leiki58 með liðinu áður en hann var 

lánaður til Skallagríms þar sem hann náði aðeins að spila fjóra leiki.59 Hins vegar er 

það ljóst að Skagamenn duttu í algjöran lukkupott þegar þeir fengu Luka, Zoran og 

Mikka.   

 

2.2. Íslandsmeistaratitlar í Eyjum 
Skagamenn höfðu unnið þrjá Íslandsmeistaratitla í röð með Zoran Miljkovic innan 

sinna raða, árin 1994-1996. Eftir tímabilið 1996 varð hins vegar ekki áframhald af 

samstarfi Zoran og Skagamanna. Það var mikil blóðtaka fyrir liðið enda hafði Zoran 

verið sem klettur í vörn þeirra þessi þrjú tímabil. Það var ekki fyrr en á miðju tímabili 

1997 að Zoran sneri aftur í íslenska knattspyrnu, þegar ÍBV fékk hann til liðsins þar 

sem Hermann Hreiðarsson, varnarmaður þeirra, hafði skrifað undir þriggja ára 

samning við enska úrvalsdeildarliðið Crystal Palace þann 29. júní.60 Sú ákvörðun að fá 

Zoran til liðsins hafði átt langan aðdraganda eins og Bjarni Jóhannsson, þáverandi 

þjálfari ÍBV, nefnir: 

Aðdragandinn að sölunni á Hemma var töluverður, það var alltaf einhver 

fiðringur frá vori. Þá vorum við alltaf að ræða það hvað væri í stöðunni. Þá 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
57 Viðtal. Höfundur við Ólaf Adolfsson. 
58 Víðir Sigurðsson, Íslensk knattspyrna 1997, bls 42. 
59 Víðir Sigurðsson, Íslensk knattspyrna 1997, bls. 56. 
60 Víðir Sigurðsson, Íslensk knattspyrna 1997, bls. 23.	  

var Zoran alltaf nefndur, þetta væri maðurinn sem við þyrftum ef að Hemmi 

færi. Síðan varð þetta staðreynd og kallinn kom alveg fyrirvaralaust.61 

 Logi Ólafsson, sem þjálfaði Zoran hjá ÍA sumarið 1995, hafði einmitt bent Bjarna  á 

að sækja Zoran til Júgóslavíu.62 Það er ákvörðun sem Bjarni sá ekki eftir.  

Zoran kom inn í lið sem var á þessum tíma gríðarlega sterkt. Fyrir fyrsta leik 

hans með liðinu, sem var gegn Stjörnunni sjötta ágúst63, tróndi liðið t.a.m. á toppi 

fyrstu deildar. Þrátt fyrir það þá bætti Zoran lið Eyjamanna mikið, og má með sanni 

segja að ÍBV hafi þarna verið með ógnarsterkt miðvarðarpar, en Hlynur Stefánsson, 

fyrirliði Eyjamanna, spilaði með Zoran í hjarta varnarinnar. Bjarni, þjálfari liðsins, 

telur komu Zoran mikilvægan þátt í árangri liðsins: 

Það sem kom með Zoran var að það kom mikið meiri ró yfir varnarleikinn, 

hann var miklu agaðri en Hemmi. Hemmi var kannski bara lagður af stað í 

sókn, en það sem kom með honum var meiri agi, hann gaf gríðarlega mikið af 

sér inn á vellinum og alltaf gekk þetta út á að halda bolta. Ég held að það sem 

þessir gæjar hjálpuðu okkur þjálfurum með að þeir komu með það að 

skrokkurinn þyrfti að vera í lagi, þeir gera allt til þess, meiri aga í leikinn, 

halda bolta, leggja áherslur á sendingar og þetta sem þeir voru uppaldir við. 

Júgóslavneski skólinn var náttúrulega alveg frábær hvað þetta varðar.64  

Árangur liðsins hélst út tímabilið og tryggði það sér Íslandsmeistaratitilinn í 17 og 

næstsíðustu, umferð.65 Zoran lék alla þá sjö leiki sem liðið átti eftir við komu hans, og 

hélt það t.a.m. markinu hreinu í þremur leikjum.66 Þess má geta að ÍBV fór alla leið í 

úrslitaleikinn í bikarkeppni KSÍ, en beið þar lægri hlut gegn Keflvíkingum.67 Zoran 

spilaði mjög vel í þessum leikjum og ,,fór á kostum“ eins og Sigmundur Ó.Steinarsson 

orðaði það.68 Mikil ánægja ríkti yfir leik Zoran meðal leikmanna liðsins, en fyrirliði 

þess, Hlynur Stefánsson, sagði í viðtali við Morgunblaðið eftir að liðið hafði verið 

krýnt Íslandsmeistari: ,,Það var guðsgjöf að fá Mijlkovic og við hefðum ekki getað 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
61 Viðtal. Höfundur við Bjarna Jóhannsson. 
62 Viðtal. Höfundur við Loga Ólafsson. 
63 Víðir Sigurðsson, Íslensk knattspyrna 1997, bls. 26. 
64 Viðtal. Höfundur við Bjarna Jóhannsson. 
65 Víðir Sigurðsson, Íslensk knattspyrna 1997, bls. 31. 
66 Víðir Sigurðsson, Íslensk knattspyrna 1997, bls. 26-29. 
67 Víðir Sigurðsson, Íslensk knattspyrna 1997, bls. 113. 
68 Sigmundur Ó. Steinarsson, 100 ára saga Íslandsmótsins í knattspyrnu II, bls. 366.	  

verið heppnari með mann fyrir Hermann.“69 Það kom því ekki á óvart þegar Zoran 

skrifaði undir nýjan samning í lok tímabils sem gilti út sumarið 1998.70  

Eyjamönnum tókst enn að bæta árangur sinn sumarið 1998. Þeir stóðu uppi sem 

Íslandsmeistarar eftir mikla baráttu við KR, en liðin áttust við í einskonar úrslitaleik í 

síðustu umferð tímabilsins. Í honum fór Zoran á kostum, en í umfjöllun um leikinn 

segir: ,,KR sótti í seinni hálfleik án þess að komast neitt áleiðis gegn sterkri vörn ÍBV 

þar sem Hlynur Stefánsson og Zoran Miljkovic, bestu menn vallarins, réðu ríkjum.“71 

Liðið sigraði jafnframt bikarkeppnina, eftir að hafa sigrað Leiftur í úrslitaleik hennar, 

með því varð liðið tvöfaldur meistari. 72 Zoran var einn af lykilmönnum liðsins, missti 

aðeins af einum leik í deildinni ásamt því að spila alla leiki liðsins í bikarkeppninni. 

Mikilvægi Zoran fyrir liðið má best sjá í orðum fyrirliða þess, Hlyns Stefánssonar, í 

viðtali við Víði Sigurðsson eftir tímabilið: 

En Zoran Mijlkovic var okkur hinsvegar gífurlega mikilvægur. Zoran er 

fæddur sigurvegari eins og árangur hans hér á landi segir til um. Þó hann sé 

atvinnumaður fram í fingurgóma gefur hann mikið af sér til liðsins, hann er 

mikil félagsvera og húmoristi, stórkostlegur karakter innan vallar sem utan. 

Ég hef lært mikið af því að spila með honum.73 

Hjalti Jóhannesson var vinstri bakvörður í liði ÍBV þau tvö tímabil sem Zoran 

spilaði með liðinu. Hann segir það alveg ljóst að Zoran hafi haft mikil og góð áhrif á 

liðið, og hafi verið mikilvægur hlekkur í þessu firnasterku liði: 

Aginn á honum var alveg gífurlegur, stjórnunin, hann stjórnaði mér eins og 

leikbrúðu. Hann var traustur og maður lærði alveg helling, alltaf að læra 

eitthvað nýtt. Hann kemur með gífurlega reynslu, frá heimalandinu og annað, 

spilar svo með Skaganum í þrjú ár. Hann skilaði náttúrulega til okkar, hélt 

þessu mjög mikið saman með ákveðni sinni og stjórnun.74  

Tölfræðin úr þeim leikjum sem hann spilaði fyrir liðið, ásamt þeim leikjum sem 

hann spilaði á Skaganum, segir mikið um það hversu mikilvægur hann var liðum 

sínum: 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
69 Morgunblaðið 23.september 1997, bls. B 7. 
70 Morgunblaðið 10.október 1997, bls. C 1. 
71 Víðir Sigurðsson, Íslensk knattspyrna 1998, bls. 33. 
72 Víðir Sigurðsson, Íslensk knattspyrna 1998, bls. 115. 
73 Víðir Sigurðsson, Íslensk knattspyrna 1998, bls. 8. 
74 Viðtal. Höfundur við Hjalta Jóhannesson. 

Alls lék Zoran 88 leiki í efstu deild á Íslandi með ÍA (49) og ÍBV (39), lið 

með hann innanborðs náðu í 75% þeirra stiga sem voru í boði og hann var 

aðeins 14 sinnum í tapliði þessi sex tímabil í íslensku deildinni. Það voru líka 

aðeins skoruð 69 mörk á liðin með hann í miðri vörninni sem gera 0,78 mörk 

að meðaltali í leik og liðin héldu 43 sinnum hreinu eða í 49% leikjanna.75 

Mikilvægi hans var því augljóslega mikið. Hann kom með mikinn aga inn í 

varnarleik Eyjamanna. Vegna þess færðist mikil ró yfir leik hennar, þar sem menn 

vissu sitt hlutverk nákvæmlega. Utan vallar kom hann með þá hugsun að menn þyrftu 

að hugsa vel um líkama sinn svo þeir væru í toppstandi á æfingum og í leikjum.  Til 

viðbótar má nefna það að hann varð Íslandsmeistari fimm ár í röð, með tveimur 

mismunandi liðum.  

 

2.3. Samband Grindavíkur við Jankovic  
Milan Jankovic gekk til liðs við Grindavík fyrir tímabilið 1992 en áður hafði hann 

leikið við góðan orðstír í heimalandi sínu, Júgóslavíu. Hann varð hins vegar fyrir því 

óláni að slíta liðband í hné stuttu fyrir mótið og missti því af keppninni.76 Það má því 

segja að það hafi verið mikill fengur fyrir Grindvíkinga að fá Jankovic til sín, en besti 

árangur Grindvíkinga á Íslandsmóti fyrir komu hans var fjórða sæti í annarri deild árið 

1991.77 Jónas Erlendsson, formaður knattspyrnudeildar Grindavíkur á þessum tíma, 

man vel eftir fyrstu æfingu Milan með Grindavíkurliðinu: 

Þarna urðu bara straumhvörf í fótbolta í Grindavík, að sjá þennan meistara. 

Hann hafði verið kosinn besti varnarmaðurinn 1989 og valinn í landslið 

Júgóslava, og síðan sleit hann liðbönd rétt áður en HM fór fram á Ítalíu. Þar 

keyptu þeir alla bestu leikmennina Ítalarnir, Júggana, eins og AC Milan átti 

eina þrjá. Janko hefði eflaust lent þar einhversstaðar meðal stóru risanna.78  

Bjarni Jóhannsson var þjálfari Grindvíkinga á þessum tíma, en þegar hann er 

spurður um fyrstu kynni sín við Milan þá nefnir hann strax hversu minnisstætt honum 

þótti hugarfar hans frá byrjun: 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
75 DV 8.september 2005, bls. 18. 
76 Viðtal. Höfundur við Milan Jankovic 
77 Víðir Sigurðsson, Íslensk knattspyrna 1991, bls. 70. 
78 Viðtal. Höfundur við Jónas Karl Þórhallsson. 

Þá vorum við að æfa á sandgrasinu í Kópavogi, hann var nýkominn úr 

flugvélinni og ég held að þetta hafi verið í febrúar, hálfgerð haglél og við 

vildum að hann jafnaði sig eftir ferðalagið. Hann var ekki á því og tók þátt í 

æfingunni, sem sýndi raunverulega hans hugarfar gagnvart þessu.79 

Viðundandi árangur náðist á fyrsta tímabili Milan með liðinu, en það náði 

þriðja sæti í annarri deild, árið 1992, sem var á þeim tíma besti árangur sem 

Grindavíkurliðið hafði náð.80 Milan hafði augljósleg áhrif á liðið, menn spiluðu mun 

betur en áður, eins og árangur liðsins gefur til kynna: 

Það spilaði allt liðið upp fyrir sig. 92 vorum við með kjarna af leikmönnum, 

Ólafur Örn Bjarnason sem síðar varð atvinnumaður, þeir voru einir 6 ef ekki 7 

leikmenn sem voru fæddir 73-75 og þeir urðu fyrir því láni að fá að æfa 

akkúrat þegar þeir eru 17-19 ára gamlir með Janko, sjá þennan mann, 

hæfileikana sem hann hafði, allir leikmenn spiluðu sko upp fyrir sína getu.81 

 Liðið náði fimmta sætinu árið eftir, 1993,  en það var ekki fyrr en tímabilið 

1994 sem hjólin fóru að snúast af alvöru í Grindavík með komu Luka Kostic. Þrátt 

fyrir ungan aldur, Luka var aðeins 36 ára þegar hann tók við Grindvíkingum, hafði 

hann þjálfað áður. Það var árið 1990 sem spilandi þjálfari Þórsara á Akureyri. Strax á 

fyrsta ári hans náði Grindavík sínum besta árangri frá upphafi á Íslandsmótinu þegar 

þeir unnu aðra deildina, en þeir fengu t.a.m aðeins á sig tíu mörk í 18 leikjum.82 Það 

kemur kannski ekki á óvart þar sem Luka var ekki aðeins þjálfari liðsins heldur einnig 

leikmaður og spilaði hann 16 leiki83. Árið 1995 tóku því Grindvíkingar í fyrsta skipti 

þátt í efstu deild, og komu nokkuð á óvart þegar þeir enduðu tímabilið í sjötta sæti og 

tryggðu sér þar með áframhaldandi þáttöku í deildinni.84 Milan var að vanda einn af 

lykilmönnum liðsins, en hann skoraði fjögur mörk í þeim 15 leikjum sem hann tók þátt 

í. Luka þjálfaði liðið áfram og spilaði einnig sex leiki með liðinu, en í hópinn hafði 

bæst nýr Júgóslavi. Zoran Ljubicic hafði fyrir tímabilið gengið til liðs við Grindavík, 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
79 Viðtal. Höfundur við Bjarna Jóhannsson. 
80 Víðir Sigurðsson, Íslensk knattspyrna 1992, bls. 70. 
81 Viðtal. Höfundur við Jónas Karl Þórhallsson. 
82 Víðir Sigurðsson, Íslensk knattspyrna 1994, bls. 68. 
83 Víðir Sigurðsson, Íslensk knattspyrna 1994, bls. 70. 
84 Víðir Sigurðsson, Íslensk knattspyrna 1995, bls. 33. 

en hann kom frá ÍBV,85 þar sem hann var tímabilin 1995-1998 og spilaði 69 leiki og 

skoraði hann í þeim 11 mörk. 

Milan Jankovic lék með liðinu út sumarið 1998 en eftir tímabilið hætti hann 

knattspyrnuiðkun. Hann var alla tíð einn af lykilmönnum liðsins, spilaði 107 af 126 

deildarleikjum liðsins á þessum tíma, tala sem hefði orðið hærri ef hann hefði ekki 

þurft að fara í aðgerð á hné sumarið 1996.86 Síðasti leikur tímabilsins, sem var 

jafnframt kveðjuleikur Milan, var svo sannarlega upp á líf og dauða. Fyrir leikinn sátu 

Grindvíkingar í næstneðsta sæti deildarinnar og voru því að óbreyttu á leið niður í aðra 

deild. Milan dró hins vegar vagninn, eins og svo oft áður, og skoraði mark og krækti í 

vítaspyrnu í 4-2 sigri liðsins á Fram, og með því hélt liðið sæti sínu í fyrstu deild. 

Milan var hins vegar ekki hættur afskiptum af knattspyrnunni í Grindavík þegar hann 

lagði skóna á hilluna, en hann tók við þjálfun liðsins fyrir tímabilið 1999. 87 

Bjarni telur komu Milan hafa haft mikil áhrif á Grindavíkurliðið og 

knattspyrnuna þar í heild, jafnt innan sem utan vallar. Knattspyrnan sjálf varð betri og 

menn lögðu sig betur fram: 

Fótboltinn í liðinu breyttist, hann var varnarmaður, það hefur oft verið sagt 

um varnarmenn að þeir séu nú, þetta voru svona kannski og eru enn af gamla 

skólanum, stórir, sterkir hafsentar en þarna kom klárlega leikmaður sem var 

mjög sterkur á boltann. Leikur liðsins breyttist allur að því leytinu að liðið 

varð miklu betra að halda bolta og losa sig úr erfiðum varnarkrísum, eins og 

oft er sagt. Spyrnusterkur, rosalega klókur leikmaður, fór létt með að spila t.d. 

á miðjunni.88 

Milan var því mjög frábrugðinn þeim varnarmönnum sem þekktust hérlendis. 

Það kom einmitt Óla Stefáni Flóventssyni, þáverandi leikmanni Grindavíkur, á óvart 

hversu góður Milan var í raun með boltann: 

Hann er náttúrulega einn af þessum fyrstu Júgóslövum sem koma hingað. 

Hann kemur með tæknilega hluti, það var sérstakt að sjá varnarmann sem var 

svona rosalega teknískur, hann kemur svolítið með þá hugsun inn í þetta. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
85 Víðir Sigurðsson, Íslensk knattspyrna 1995, bls. 50. 
86 Víðir Sigurðsson, Íslensk knattspyrna 1996, bls. 25. 
87 Víðir Sigurðsson, Íslensk knattspyrna 1998, bls. 32. 
88 Viðtal. Höfundur við Bjarna Jóhannsson. 

Hann var rosalegur spilari líka, var svona leikstjórnandi (e.playmaker) í 

vörninni, maður hafði í raun ekki séð svoleiðis mikið áður.89 

Bjarni talar ekki einungis um áhrif hans á stíl knattspyrnunar sem spiluð var 

með Milan innbyrðis, heldur einnig hvaða áhrif koma hans hafði á aðra leikmenn 

liðsins: 

Hans innlegg í fótboltann var það að menn legðu sig fram, væru með meiri 

aga á þessu, ekki bara inni á vellinum heldur utanvallar líka. Hann hreif menn 

með sér og alveg klárlega gaf yngri leikmönnum svona meira sjálfstraust og 

líka það að Grindavík hafði þá verið í 3.deildinni gömlu lengi og baslast við 

að komast upp. Svo loksins þegar þeir komust upp þá var bara fínn kjarni af 

flottum fótboltastrákum. Þá jókst sjálfstraustið, sérstaklega á því að halda 

bolta og reyna að byggja upp góðar sóknir aðrar en með langa bolta, eða 

eitthvað slíkt. Hann var alveg frábær og, eins og ég segi, hefur verið það fyrir 

Grindavík.90 

Áhrif Milan á lið Grindavíkur eru af sömu gerð og þau áhrif sem Zoran og 

Luka höfðu á Skaganum. Milan krafðist þess af öðrum að þeir legðu sig fram, menn 

þyrftu að vera agaður jafnt innan- sem utanvallar. Sem teknískur varnarmaður kom 

hann með nýja vídd inn í liðið. Liðið fór að spila betur, en það fór að halda boltanum 

og losa sig úr erfiðum varnarstöðum.  

 Það er áhugavert að skoða það hvert þeir leikmenn sem hafa komið hingað frá 

ríkjum fyrrum Júgóslavíu frá árinu 1989 hafa farið. Á þessu tímabili, frá 1989-2012, 

hafa komið hingað til lands 291 leikmaður. Þegar litið er á það hvar á landinu þeirra 

fyrsta lið var kemur í ljós greinilegur mismunur. 230 af 291 leikmanni fóru í lið á 

landsbyggðinni við komuna hingað til lands, á meðan voru einungis 59 sem hófu feril 

sinn á höfuðborgarsvæðinu. Áhrif þess á íslenska knattspyrnu sést t.d. á liði Ejubs í 

Ólafsvík. Eftir að hann tók við liðinu hafa 16 leikmenn gengið til liðs við félagið frá 

ríkjum fyrrum Júgóslavíu. Víkingur var fyrsti viðkomustaður þessara leikmanna, en til 

viðbótar við þessa 16 leikmenn hafa fjórir aðrir frá fyrrum Júgóslavíu spilað með liðinu 

sem höfðu Ólafsvík ekki sem fyrsta viðkomustað.91  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
89 Viðtal. Höfundur við Óla Stefán Flóventsson. 
90 Viðtal. Höfundur við Bjarna Jóhannsson.	  
91 Víðir Sigurðsson, Íslensk knattspyrna 2003-2012. 

KVA, sameinað lið Reyðarfjarðar og Eskifjarðar, er annað gott dæmi um áhrif 

þessara manna á landsbyggðina. Í þjálfaratíð Miroslav Nikolic, árin 1996-1999, fór 

félagið úr neðstu deild upp í þá næstefstu. Á þeim tíma spiluðu sjö Júgóslavneskir 

leikmenn með liðinu, ef Miroslav sjálfur er talinn með.92

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
92 Víðir Sigurðsson, Íslensk knattspyrna 1996-1999.	  

 3. Áhrif þeirra sem þjálfarar 

Það sem er einna merkilegast við komu þessa hóps til Íslands er án efa það að stór hluti 

þeirra hefur farið út í þjálfun eftir að leikmannaferli þeirra lauk.  Hér hafa margir 

hverjir náð mjög góðum árangri með meistaraflokka liða, Ejub Purisevic á Hornafirði 

og í Ólafsvík, Zoran Miljkovic á Selfossi, Luka Kostic með Grindavík, yngri 

landsliðum karla o.fl., Milan Jankovic í Grindavík og Zoran Ljubicic í Keflavík svo 

einhverjir séu nefndir. Þeir hafa ekki bara einblínt á meistaraflokka heldur hafa margir 

starfað við unglingaþjálfun, Ejub Purisevic hefur séð um yngri flokka Víkings í 

Ólafsvík og Milan Jankovic hefur mikið þjálfað yngri flokka í Grindavík, einnig má 

ekki gleyma öðrum sem starfa út um allt land að þjálfun ungra leikmanna. Hafa þessir 

menn haft álíka áhrif sem þjálfarar og sem leikmenn? Í hverju felast þau áhrif sem þeir 

hafa haft á íslenska knattspyrnu sem þjálfarar? 

 

3.1. Zoran Miljkovic 

Zoran Mijlkovic var ekki aðeins frábær leikmaður, heldur er hann einnig mjög 

frambærilegur þjálfari. Þjálfaraferill Zoran á Íslandi hófst á Selfossi. Fyrir komu Zoran 

hafði Selfoss spilað í þriðju efstu deild Íslandsmótsins 13 tímabil í röð, ef tímabilið 

2007 er talið með, en Zoran tók þá við liðinu í júní. Selfyssingar höfðu spilað aðeins 

fimm leiki, en liðið var þá um miðja deild. Þeir tóku hins vegar strax við sér, töpuðu 

ekki leik í fyrstu sex leikjum undir stjórn Zoran og aðeins tveimur af þeim 13 leikjum 

sem hann stjórnaði þetta sumar.93 Liðið endaði tímabilið í öðru sæti og vann sér því 

sæti í næstefstu deild, en þar höfðu Selfyssingar síðast spilað árið 1994.94 Það var 

augljóst að Zoran hafði komið með nauðsynlega innspýtingu í knattspyrnuumhverfið á 

Selfossi, sem sést best á árangri liðsins í kjölfar komu hans. Jón Steindór Sveinsson 

var fyrirliði liðsins á þessum tíma og telur hann Zoran hafa haft mikil áhrif þegar hann 

tók við þjálfun liðsins: 

Zoran breytti mjög miklu, kom inn með mjög mikinn aga, lagði mikið upp úr 

taktískum æfingum. Það er svona fyrst og fremst það sem hann breytti. Hann 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
93 Víðir Sigurðsson, Íslensk knattspyrna 2007, bls. 98-100. 
94 Víðir Sigurðsson, Íslensk knattspyrna 1994, bls. 69. 

breytti hugarfari leikmanna, þeir fóru að gera þetta meira af alvöru þegar hann 

kom. Menn fengu trú á sjálfum sér. Því náði hann heilt yfir með einfaldleika.95 

Einfaldleikinn sem Jón Steindór talar um er hlutur sem margir virðast vera 

sammála um að einkenni þjálfun Júgóslavanna. Þannig voru ýmis grunnatriði 

knattspyrnunnar veigamikill hluti af þjálfun Luka Kostic í yngri flokkum uppi á Skaga 

þar sem hann var í raun að kenna mönnum að sparka í boltann, skalla hann og ýmislegt 

fleira.96 Jón Steindór minnist einnig á þennan þátt í þjálfun Zoran: 

 Þegar Zoran byrjaði þá var ég náttúrulega búinn að spila fótbolta í tuttugu og 

eitthvað ár, hann fór með mig niður í alveg 6.flokks æfingar og það voru alger 

grundvallaratriði sem voru oft á tíðum alveg hundleiðinleg en skiluðu sér. 

Eins og ég segi þá tók hann alla leikmenn niður á núllpunkt, byrjaði bara í 

grunninn með einfaldar æfingar og fór svo að víkka þetta aðeins út í aðeins 

flóknari og erfiðari æfingar. Hann fór fleiri skref aftur á bak en aðrir þjálfarar 

höfðu gert áður og var alveg óhræddur við það. Þar af leiðandi einfaldar það 

leikinn fyrir leikmönnum.97  

Í ljósi árangurs liðsins undir stjórn Zoran var þeim spáð  fimmta sæti í fyrstu 

deildinni, næstefstu deild Íslandsmótsins, árið 2008 í spá þar sem þjálfarar liða fyrstu 

deildar voru fengnir til að leggja mat sitt á komandi tímabil.98 Þar sem sparkspekingar 

vefsíðunnar fotbolti.net spáðu liðinu 6.sætinu,99 virðist það hafa verið ríkjandi viðhorf 

að liðið yrði í baráttunni um miðja deild.  

Selfyssingar fóru vel af stað, sigruðu meðal annars lið Víkinga frá Reykjavík í 

Víkinni, en þeim hafði einmitt verið spáð fyrsta sæti deildarinnar í sömu spá.100 Liðið 

fylgdi góðri byrjun sinni eftir og tapaði ekki leik fyrr en í 11. umferð, gegn toppliði 

Eyjamanna, og spilaði á þessum tíma mikinn sóknarbolta, sem sést best í því að í lok 

11. umferðar hafði liðið skorað flest mörk í deildinni, eða 29 talsins.101 Jón Steindór 

Sveinsson var fyrirliði liðsins á þessum tíma og hann tengir æfingarnar undir stjórn 

Zoran við góðan árangur liðsins: 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
95 Viðtal. Höfundur við Jón Steindór Sveinsson. 
96 Viðtöl. Höfundur við Gunnlaug Jónsson og Jónas Karl Þórhallsson. 
97 Viðtal. Höfundur við Jón Steindór Sveinsson. 
98 Knattspyrnusamband Íslands, http://www.ksi.is/mot/nr/6244. Sótt 30.nóvember. 
99 Vef. Magnús Már Einarsson, Spá fyrirliða og þjálfara í 1. deild karla: 6. sæti. 
100 Víðir Sigurðsson, Íslensk knattspyrna 2008, bls. 90. 
101Víðir Sigurðsson, Íslensk knattspyrna 2008, bls. 94. 

Menn fóru bara að gera það sem við vorum að æfa, vissu hvað var lagt upp 

með, hvaða hlutverk þeir höfðu inn á vellinum, hann var ekkert að flækja 

stöður mikið. Þú hafðir bara ákveðið hlutverk inni á vellinum og það var 

ekkert verið að hræra mikið í því. Ég held að það hafi eflt sjálfstraust manna 

að hafa slík hlutverk.102 

Selfyssingar hægðu ekkert á ferðinni í seinni umferð deildarinnar og þegar 

aðeins fjórir leikir voru eftir af deildarkeppninni var liðið í öðru sæti og með fimm 

stiga forskot á næsta lið, Stjörnuna, sem var í þriðja sæti.103 Liðið náði hins vegar 

aðeins að vinna tvo af þessum fjórum leikjum sem eftir voru og í kjölfarið náðu 

Stjörnumenn að skjótast fram fyrir Selfyssinga í annað sætið. Sátu þeir því eftir með 

sárt ennið.104 Þrátt fyrir sorglegan endi á frábæru tímabili gat Selfoss borið höfuðið 

hátt, en með því að lenda í þriðja sæti hafði liðið jafnað félagsmet, en Selfyssingar 

náðu einnig þriðja sætinu í næstefstu deild árið 1970.105Víðir Sigurðsson komst svo að 

orði í umfjöllun sinni í lok móts: 

Selfoss kom með látum uppúr 2. deild og fór beint í áframhaldandi toppslag. 

Mikil stemmning var í kringum liðið sem skoraði flest mörk allra í deildinni. 

Sævar Þór Gíslason og Henning Jónasson, sem sneru aftur á heimaslóðir ári 

áður, voru þar í stórum hlutverkum. Þrír síðustu útileikirnir töpuðust, þar á 

meðal gegn Stjörnunni, og það réð úrslitum. Eftir sem áður jöfnuðu 

Selfyssingar sinn besta árangur frá upphafi og eru heldur betur komnir á 

kortið á ný eftir langa dvöl í 2. deild.106 

Víðir minnist þarna á tvö heimamenn sem höfðu snúið aftur í raðir Selfoss ári 

áður, en það sem einkenndi einmitt liðið þetta ár var mikil fjöldi heimamanna sem 

höfðu spilað lengi vel með liðinu í annarri deild, en 16 af þeim 24 leikmönnum sem 

spiluðu leik fyrir liðið á tímabilinu voru uppaldir leikmenn.107 Því spyr maður sig hvað 

hafi breyst, af hverju voru Selfyssingar allt í einu komnir í baráttu um sæti í efstu deild 

með lítið breytt lið frá árinu áður? Stór partur af því er vissulega þjálfunin, sem komið 

var inn á hér að ofan. Það er þó annað sem hafði mikil áhrif á leikmenn liðsins, og í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
102 Viðtal. Höfundur við Jón Steindór Sveinsson. 
103 Víðir Sigurðsson, Íslensk knattspyrna 2008, bls. 98. 
104 Víðir Sigurðsson, Íslensk knattspyrna 2008, bls. 99. 
105 Víðir Sigurðsson, Íslensk knattspyrna 2008, bls. 102. 
106 Víðir Sigurðsson, Íslensk knattspyrna 2008, bls. 100.  
107 Víðir Sigurðsson, Íslensk knattspyrna 2008, bls. 102. 

raun félagið í heild. Jón Steindór vill meina að umgjörðin í kringum knattspyrnuna á 

Selfossi hafi gjörbreyst með komu Zoran: 

Mér fannst umgjörðin breytast mjög mikið. Það er náttúrulega mikill agi og 

það eru formsatriði í kringum allt hjá honum, hann hagaði sér í raun eins og 

hann væri hjá atvinnumannaklúbb. Þannig að umgjörðin breyttist alveg 

gríðarlega mikið , helst t.d. að menn væru ekkert að vinna og sérstaklega ekki 

á leikdegi, það var alveg bannað. Þetta er náttúrulega mjög krefjandi fyrir alla 

í kringum svona þjálfara en ég held að menn hafi þroskast og lært mikið af 

því. Hann gerði gríðarlegar kröfur til leikmanna, stjórnarmanna og allra í 

kringum klúbbinn, var svolítið formfastur í allri umgjörð.108 

Leiðir Selfyssinga og Zoran skildu hins vegar eftir að tímabilinu lauk, en ekki 

náðust samningar á milli þeirra. Því var stuttum, en mikilvægum, tíma Zoran sem 

þjálfara liðsins lokið. Hann hafði mikil áhrif á lið Selfoss, sem sést kannski best í þeim 

árangri sem náðist sumarið 2009 þegar liðið náði hinu langþráða markmiði að komast 

upp í efstu deild. Jón Steindór er handviss um mikilvægi Zoran í þeim árangri: 

Ég held að hann hafi haft mjög mikil áhrif á gengi Selfoss árin eftir að hann 

hætti, sérstaklega árið sem við fórum upp. Þetta var nánast orðið sjálfspilandi 

lið. Það gekk mjög vel árið eftir að hann hætti, en með breytingu á mannskap 

þá hætta kannski hans áhrif en ég held að hann hafi breytt miklu hjá þeim sem 

voru hérna áfram eftir að hann var.109 

Það er því ljóst að Zoran hafði mikil áhrif á knattspyrnuna á Selfossi og lagði 

grunninn að velgengni síðustu ára.  

 

3.2. Ejub Purisevic á Hornafirði 
Ejub Purisevic kom hingað til lands árið 1992, ásamt Zoran Daníel Ljubicic, og samdi 

við fjórðu deildar lið HK.110 Þeir félagar voru gríðarlegur liðsstyrkur fyrir lið HK, og 

skoraði Ejub sjálfur til að mynda 29 mörk fyrir liðið í 17 leikjum111, en liðið vann alla 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
108 Viðtal. Höfundur við Jón Steindór Sveinsson. 
109 Viðtal. Höfundur við Jón Steindór Sveinsson. 
110 Víðir Sigurðsson, Íslensk knattspyrna 1992, bls. 80. 
111 Víðir Sigurðsson, Íslensk knattspyrna 1992, bls. 84. 

leiki sína þetta sumarið.112 Ejub spilaði einnig með Sindra fyrstu ár sín sem þjálfari og 

minnist Hjalti Vignisson þess sérstaklega hversu góður leikmaður Ejub var:  

Fyrstu kynni mín af Ejub voru sú að maður sá strax  hvað hann var rosalega 

góður í fótbolta. Hann var frábær! Rosalega teknískur, sterkur, snarpur. Hann 

var kannski meiri ,,playmaker,, (e. leikstjórnandi) en ,,striker senter”.113  

Þrátt fyrir góðan árangur Ejubs sem leikmanns þá hefur helst vakið athygli á 

Íslandi fyrir velgengni sína sem þjálfari. Ejub tók við liði Sindra frá Hornafirði, ásamt 

því að spila með þeim, fyrir sumarið 1994. Þar náði hann strax góðum árangri á sínu 

fyrsta tímabili: ,,Sindri frá Hornafirði kom nokkuð á óvart með því að vinna 

Austurlandsriðilinn, en liðið hafði misst marga menn frá árinu á undan,” segir Víðir 

Sigurðsson í bók sinni Íslensk knattspyrna 1994.”114 Liðið var ekki langt frá því að 

komast upp í þriðju deild, en féll út í átta liða úrslitum fjórðu deildar eftir tap heima og 

að heiman gegn Leikni frá Reykjavík.115 Þess má geta að Ejub sjálfur varð 

markahæstur í deildinni með 17 mörk í 12 leikjum.116  

Ári síðar komst liðið skrefinu lengra. Þá vann það riðil sinn nokkuð örugglega, 

með tólf stiga forskoti á næsta lið117, en féll síðan út í undanúrslitum úrslitakeppninar 

gegn Reyni frá Sandgerði.118 Hjalti Þór Vignisson, núverandi bæjarstjóri Hornafjarðar, 

lék þarna sitt fyrsta tímabil með meistaraflokki Sindra. Hjalti segir að allt hafi breyst 

með komu Ejubs á Hornafjörð: 

Það fyrsta sem maður sá var að æfingarnar breyttust. Bæði var ákafinn miklu, 

miklu meiri, það var keppt um á líf og dauða og síðan fór hann að þjálfa 

þannig að menn áttu að vera tilbúnir í allt mögulegt. Mjög stífar þrekæfingar 

til dæmis. Svo bara byrjaði hann að kenna fótbolta.119  

Ejub byrjaði kennslu sína í fótbolta hjá Sindra algerlega frá grunni, þrátt fyrir 

að hann hafi verið að þjálfa fullorðna menn. ,,Hann fór í allt mögulegt,” heldur Hjalti 

Þór áfram: 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
112 Víðir Sigurðsson, Íslensk knattspyrna 1992, bls. 82. 
113 Viðtal. Höfundur við Hjalta Vignisson. 
114 Víðir Sigurðsson, Íslensk knattspyrna 1994, bls. 81. 
115 Víðir Sigurðsson, Íslensk knattspyrna 1994, bls. 82. 
116 Víðir Sigurðsson, Íslensk knattspyrna 1994, bls. 83. 
117 Víðir Sigurðsson, Íslensk knattspyrna 1995, bls. 81. 
118 Víðir Sigurðsson, Íslensk knattspyrna 1995, bls. 82. 
119 Viðtal. Höfundur við Hjalta Vignisson. 

Sendingar, skot, móttaka, taktík, leikskilningur, hlaup. Það var eitt sem ég 

man sérstaklega eftir. Þá var ég búinn að vera hjá honum í 2-3 ár. Við tókum 

aukaæfingu, hann stillti upp nokkrum keilum úti á velli, en þetta var í 

hádeginu. Hann setti upp í rauninni hvernig varnarmenn myndu standa og 

fleira, og síðan sagði hann mér bara hvernig ég ætti að hlaupa. Hann var með 

boltann og ég átti að hlaupa á milli keilanna. Svo var hann að senda á milli 

keilanna og sýna mér hvernig boltinn myndi koma og hvar varnarmennirnir 

myndu þá standa og svo framvegis. Í leiknum þar á eftir, ég man alltaf eftir 

þessu, þá kom upp svona staða. Það var reyndar aukaspyrna úti á velli. Þá tók 

ég hlaup, út frá kanti, og hugsaði um varnarmennina sem keilur og hljóp þarna 

á milli þeirra, fékk boltann og var felldur inni í vítateig svo við fengum víti. 

Svo kom kallinn strax til mín, ,,sjáðu það borgar sig stundum að eyða 

hádeginu í að æfa sig.120 

Sumarið 1996 tókst liðinu loks að komast upp í aðra deild. Liðið endaði í öðru 

sæti síns riðils og komst með því inn í úrslitakeppnina, þar sem tvö efstu lið hvers 

riðils fyrir sig tóku þátt. Sindramenn áttu hvorki í vandræðum með andstæðinga sína í 

áttaliða- né undanúrslitum. Voru þeir því komnir í úrslitaleikinn. Þar biðu Sindramenn 

lægri hlut gegn KVA, sameiginlegu liði Reyðarfjarðar og Eskifjarðar, en fyrir leikinn 

var ljóst að bæði liðin væru komin upp í aðra deild. Þess má geta að þjálfarar beggja 

þessara liða komu frá Júgóslavíu, en Miroslav Nikolic var þarna á sínu fyrsta ári sem 

þjálfari KVA.121 

Eftir þetta tímabil hætti Ejub með Sindra, og spilaði árið 1997 með Reyni 

Sandgerði og Fylki. Sindramenn náðu sér aldrei á strik í annarri deildinni þetta árið og 

féllu niður í þriðju deild, eftir að hafa lent neðstir í deildinni og aðeins náð að hala inn 

sjö stig í 18 leikjum.122 Ejub tók að nýju við liði Sindra árið 1998 og á þeim tíma fór 

liðið beint upp í aðra deild að nýju. Sannfærandi sigur vannst í Austurlandsriðlinum 

svokallaða, þar sem Sindramenn skoruðu 72 mörk í 12 leikjum en fengu aðeins á sig 

fimm.123 Sindri hélt sigurgöngu sinni áfram í annarri deildinni ári síðar, en liðið lenti 

þar í öðru sæti og komst því í fyrsta skipti upp í fyrstu deild. Þessi árangur kom 

mörgum í opna skjöldu, eins og vel sést á skrifum Víðis Sigurðssonar: 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
120 Viðtal. Höfundur við Hjalta Vignisson. 
121 Víðir Sigurðsson, Íslensk knattspyrna 1996, bls. 82.	  
122 Víðir Sigurðsson, Íslensk knattspyrna 1997, bls. 75. 
123 Víðir Sigurðsson, Íslensk knattspyrna 1998, bls. 81. 

Sindri kom langmest á óvart því ekki hafði verið búist við öðru af nýliðunum 

en að þeir héldu velli um miðja deild. En þeir gerðu gott betur. Hornfirðingar 

hafa byggt upp sterkan kjarna ungra og efnilegra heimamanna, og náð í öfluga 

Bosníumenn í lykilstöður. Sindri fékk aðeins á sig 7 mörk og vörn og 

markvarsla voru lykilþættirnir á bakvið þennan óvænta árangur.124 

Sindramenn komu vissulega á óvart í deildinni en árangur þeirra í 

bikarkeppninni var öllu ótrúlegri. Liðið sat hjá í fyrstu umferð  hóf því leik í næstu 

umferð þar sem andstæðingarnir voru KVA og vannst sigur á þeim 2-0. Í þriðju umferð 

var úrvalsdeildarliði Leifturs skellt á heimvelli Sindra, Sindravöllum, áður en að 

öruggur sigur vannst á þriðju deildar liði Hauka í fjórðu umferð, 2-0. Þannig komst 

liðið í fyrsta sinn komið í átta liða úrslit, þar sem það þurfti að lúta í gras gegn ÍBV, 0-

3.125 Þetta var engu að síður frábær árangur, besti árangur liðs í  annarri deild í 

bikarkeppni frá upphafi.126 Ejub hætti störfum hjá Sindra eftir tímabilið og tók við liði 

Valsmanna í Reykjavík. Hann skildi við liðið í næstefstu deild, eftir að hafa skilað 

frábæru starfi þau ár sem hann hafði þjálfað það. Sá árangur sem hann náði með lið 

Sindra verður að teljast ótrúlegur, í ljósi þess hverjar aðstæður til knattspyrnuiðkunar 

voru á þessum tíma á Hornafirði: 

Það voru náttúrulega engar aðstæður, á miðað við það sem við höfum í dag, 

en núna erum við kannski með einhverja 3-4 hektara af grasi og 

knattspyrnuhús. Það var einn fótboltavöllur, lélegur malarvöllur og lítið 

íþróttahús þegar hann var þarna. Það voru engar aðstæður en samt var þetta í 

rauninni besta Sindraliðið sem hefur nokkurn tímann verið til, sem var búið til 

upp úr því að hann kemur. Hann fær reyndar líka aðra leikmenn frá Bosníu, 

sem eru mjög góðir, en samt sem áður býr hann til kjarnann í liðinu.127 

Hjalti nefnir þarna að Ejub hafi myndað kjarnann í liðinu, en lið hans voru 

mikið til byggð upp af leikmönnum sem aldir voru upp í heimabyggð ásamt nokkrum 

Bosníumönnum.128Þess má þó geta að fyrstu þrjú ár hans með liðið var hann eini 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
124 Víðir Sigurðsson, Íslensk knattspyrna 1999, bls. 76. 
125 Víðir Sigurðsson, Íslensk knattspyrna 1999, bls. 112-114. 
126 Viðtal. Höfundur við Ejub Purisevic. 
127 Viðtal. Höfundur við Hjalta Vignisson. 
128 Dagblaðið Vísir 7.júlí 1999, bls. 44. 

erlendi leikmaður liðsins.129 Hjalti Þór þakkar því hversu góður kennari Ejub er og má 

telja að það hafi haft hvað mest áhrif þegar horft er til árangurs liðsins á þessum árum: 

Ejub er frábær kennari, frábær yngri flokka þjálfari og líka mjög góður 

meistaraflokksþjálfari. Ejub bjó til margan fótboltamanninn. Hann var bara að 

kenna þeim. Hann kenndi þeim allt, móttöku, sendingar, spyrnur. Alltsaman. 

Síðan bjó hann bara til lið. Hann kenndi mönnum að hlaupa, eins og mér, en 

hann sagði bara hvernig maður gat hlaupið á vellinum. Það breyttist rosalega 

mikið.130  

Mikilvægi Ejubs fyrir knattspyrnuna á Hornafirði á þessum tíma sést best á 

árangri liðsins árið sem Ejub söðlaði um og tók við þjálfun Reynis frá Sandgerði, árið 

1997. Lið Sindra féll um deild nokkuð örugglega og fékk á sig 64 mörk í leiðinni. 

Undir stjórn Ejubs voru lið þekkt fyrir sterkan varnarleik, þar sem allir sem einn 

vörðust inni á vellinum.131 Þetta sést best ef borin er saman tölfræði yfir það hversu 

mörg mörk liðið fékk á sig undir hans stjórn og síðan eftir að hann var farinn. Þegar 

litið er á tímabilin fimm sem Ejub þjálfaði fékk Sindri á sig 97 mörk í 83 

deildarleikjum, þ.e. aðeins 1,12 mörk að meðaltali í leik. Það fékk á meðan á sig að 

meðaltali 3,56 mörk í þeim 18 deildarleikjum sem það spilaði árið 1997,  þegar Ejub 

hafði tekið sér frí frá þjálfun liðsins.132 

 

3.3. Ejub í Ólafsvík 
Ejub var í lok árs 2002 ráðinn þjálfari HSH á Snæfellsnesi, en liðið lék þá í þriðju 

deild.133 Árið áður hafði liðið endað í næstneðsta sæti riðils síns og því ekki um 

auðugan garð að gresja fyrir Ejub þegar hann tók við liðinu.134 Ýmislegt breyttist þó 

eftir að Ejub tók við liðinu, en fljótlega eftir komu hans varð ljóst að Víkingar frá 

Ólafsvík myndu taka við af HSH í  þriðju deildinni, en Víkingar höfðu ekki sent lið til 

leiks undir eigin merkjum frá árin 1999.135Liðið breyttist töluvert á milli ára, en þó 

spiluðu 14 leikmenn með Víkingi árið 2003, sem höfðu leikið með HSH árið á 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
129 Víðir Sigurðsson, Íslensk knattspyrna 1994-1996. 
130 Viðtal. Höfundur við Hjalta Vignisson. 
131 Viðtal. Höfundur við Hjalta Vignisson. 
132 Víðir Sigurðsson, Íslensk knattspyrna 1994-1999. 
133 Morgunblaðið 27.nóvember 2002, bls 4. 
134 Víðir Sigurðsson, Íslensk knattspyrna 2002, bls. 84. 
135 Víðir Sigurðsson, Íslensk knattspyrna 2003, bls. 92. 

undan.136Fengnir voru tveir erlendir leikmenntil viðbótar við Ejub. Annar hafði spilað 

hérlendis, Aleksandar Linta, en hinn kom nýr frá Bosníu, Suad Begic.137 Viðsnúningur 

liðsins á fyrsta tímuabili Ejubs var mikill. Liðið fór taplaust í gegnum riðil sinn, sigraði 

11 leiki af 14 og gerði þrjú jafntefli, ásamt því að leggja Leiknir frá Reykjavík í 

úrslitaleik úrslitakeppninnar. Því voru Víkingar komnir úr neðstu deild í fyrsta sinn frá 

1985, þegar liðið féll þangað.138 Með komu Ejubs til Ólafsvíkur breyttist umhverfið í 

kringum knattspyrnuna mikið. Gunnar Örn Arnarsson segir að allt hafi gjörbreyst við 

komu hans: 

Ég segi nú kannski ekki að við höfum verið algert sveitalið, en þetta fer strax 

við komu hans úr því að vera sæmileg umgjörð hjá 3. deildarliði í að vera eins 

og hjá 1.deildarliði. Sá standard sem hann kom með þá hefur haldist, það er 

alltaf bara sama rútínan. Öllu meiri fagmennska en var. Það voru nýkomnir 

inn nýjir stjórnarmenn, það voru búin að vera pínu ör stjórnarskipti. Hann 

fékk þá bara í lið með sér, það var alveg frá a-ö breyting á öllu, alveg sama 

hvort það var fótbolti eða eitthvað annað, matarræði, það var allur pakkinn.139 

Einn af þeim lykilþáttum sem Ejub kom með inn í félagið þegar hann tók við 

þjálfun þess var agi. Agi er ótrúlega mikilvægur fyrir alla, og þá sérstaklega 

íþróttamenn, enda getur munurinn á milli sigurs og taps verið lítill. Gunnar Örn telur 

þennan þátt mikilvægan í árangri Ólafsvíkinga: 

Ég segi kannski ekki að þetta hafi verið eitthvað agalaust, en menn voru 

ekkert að fara að fá frí á æfingum, nema það væri af einhverri alvöru ástæðu, 

ekki bara því þú þurftir að fara í Reykjavík í bíó. Þetta var bara eins og 3. 

deildin var þá, menn voru ekkert að taka þessu allt of alvarlega.140  

Með metnaðarfyllra umhverfi var kominn stökkpallur til frekari árangurs og 

Víkingar hægðu ekkert á ferðinni við komuna í aðra deild og voru allt sumarið í 

toppbaráttu, en eftir æsispennandi baráttu í síðustu umferðum mótsins endaði liðið í 

öðru sæti, jafnt að stigum og KS en Leiknir Reykjavík kom þétt á eftir með einu stigi 

minna.141 Ejub hafði með þessu tekist að koma Víkingum upp um tvær deildir á sínu 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
136 Víðir Sigurðsson, Íslensk knattspyrna 2002, bls 88 og Íslensk knattspyrna 2003, bls. 100. 
137 Víðir Sigurðsson, Íslensk knattspyrna 2003, bls. 100. 
138 Víðir Sigurðsson, Íslensk knattspyrna 2003, bls. 92-94. 
139 Viðtal. Höfundur við Gunnar Örn Arnarsson.	  
140 Viðtal. Höfundur við Gunnar Örn Arnarsson. 
141 Víðir Sigurðsson, Íslensk knattspyrna 2004, bls. 84-85. 

fyrstu tveimur árum með liðið. Framfarir liðsins undir hans stjórn voru því miklar, eins 

og Víðir Sigurðsson minnist á: 

Umskiptin á tveimur árum eru gífurleg, árið 2002 var Víkingur aðili að liði 

HSH sem varð næstneðst í sínum riðli í 3. deild en nú er félagið komið í 1. 

deild. Það eru 30 ár síðan Ólafsvíkingar voru í fyrsta og eina skiptið áður í 

næstefstu deild og það verður því mikil lyftistöng fyrir kanttspyrnuna á 

Snæfellsnesi að vera með 1. deildarlið sumarið 2005.142 

Fyrir tímabilið árið 2005 hafði besti árangur Víkinga verið áttunda sæti í 

næstefstu deild. Í hinni árlegu spá sem gerð er á meðal þjálfara liða deildarinnar virtist 

ekki vera mikil trú á Víkingsliðinu en Ólafsvíkingum var þar spáð níunda sæti, og 

myndu því fara beint niður aftur.143 Ólafsvíkingar komu hins vegar enn á ný öllum á 

óvart og luku sumrinu um miðja deild, í fimmta sæti sem var besti árangur liðsins frá 

upphafi, og hélt því sæti sínu í deildinni: 

Víkingar frá Ólafsvík komu allra liða mest á óvart, sannkallað spútniklið 

sumarsins í eildinni. Ejub Purisevic tók við þeim við botn 2. deildar haustið 

2002, skiladði þeim strax upp um tvær deildir og nú alla leið í 5. sæti 1. 

deildar.144 

Víkingar héldu velli í deildinni næstu árin og varð liðið að reglulegum 

þáttakanda hennar, þrátt fyrir að lenda í töluverðu basli árin 2006 og 2007. Fyrra árið 

hafði liðið aðeins átta stig þegar fimm umferðum var lokið en tókst á ótrúlegan hátt að 

bjarga sér frá falli.145 Seinna árið var öllu skárra, en liðið hafði þó aðeins nælt sér í tvö 

stig í fyrstu átta umferðunum áður en vélin hrökk í gang.146Forvitnilegt er að skoða 

leikmannahóp liðsins þessi ár, en bæði árin, ásamt 2008, innihélt liðið sex leikmenn frá 

ríkjum fyrrum Júgóslavíu, en árið 2006 voru sjö leikmenn þaðan á mála hjá 

Víkingum.147 

Ejub ákvað að taka sér frí frá þjálfun liðsins árið 2009 eftir að hafa stýrt því 

samfleytt frá árinu 2002. Liðið byrjaði tímabilið vel undir stjórn Kristins 

Guðbrandssonar, fékk sex stig úr fyrstu tveimur leikjunum, en hlaut aðeins sjö stig í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
142 Víðir Sigurðsson, Íslensk knattspyrna 2004, bls. 86. 

144 Víðir Sigurðsson, Íslensk knattspyrna 2005, bls. 95. 

viðbót úr hinum 20 leikjunum og féll liðið því nokkuð örugglega niður í aðra deild.148 

Svo virðist sem Ólafsvíkingar hafi saknað Ejubs mikið í fjarveru hans. Liðið, undir 

hans stjórn, hafði árið áður aðeins fengið á sig 29 mörk í 22 leikjum í deildinni149 en 

fékk sumarið 2009 á sig heil 54 mörk í 22 leikjum150, sem er aukning upp á 86% milli 

ára. Gunnar Örn Arnarsson, fyrrum leikmaður liðsins og núverandi stjórnarmaður, 

segir að erfitt hafi verið að fylla skarð Ejubs þegar hann tók sér frí frá þjálfun: 

Það breyttust ýmsir hlutir, eins og með aga og annað slíkt. Við fengum mann 

sem var að byrja þjálfaraferill sinn og var kannski meira að einblína á það að 

vera vinur leikmanna og annað slíkt, en Ejub hafði alltaf gert öllum ljóst áður 

að hann væri ekki vinur, heldur þjálfari þinn. Það var margt sem var losaralegt 

hvað varðar agann.151  

Það er alltaf erfitt að fullyrða um það hvaða áhrif svona þjálfaraskipti hafa á lið, 

en þó er augljóst að í þessu tilviki voru þau veruleg. Það sést til að mynda á því að 

andrúmsloftið í hóp liðsins breyttist eftir að Ejub tók tímabundið við stjórn þess þegar 

Kristinn Guðbrandsson var leystur undan samningi í lok júní. Gunnar Örn minnist 

einmitt á hversu augljós áhrif Ejub voru, en hann stýrði liðinu í þremur leikjum: 

Hann kemur inn í einhverja tvo leiki 2009 og ég sá það bara hvernig klefinn 

bara breyttist. Þetta var búið að vera svolítið þannig að allir voru bara félagar 

og vinir, ég fann það bara fyrir leikinn, þetta var á móti Leikni, hvernig allir 

urði fókusaðari og það báru allir virðingu fyrir honum. Hann var náttúrulega 

búinn að ná undraverðum árangri fram að þessu. Maður fann það hvernig 

klefinn breyttist á þessu augnabliki.152 

Ejub hafði hins vegar ekki tök á því að taka að sér þjálfun liðsins út tímabilið, 

enda var hann mjög upptekinn í þjálfun yngri flokka, svo í hans stað var ráðinn 

Slóveninn Darko Kavcic og stýrði hann liðinu út tímabilið.153 

Ejub tók hins vegar á ný við liðinu eftir lok sumars 2009, eftir að liðið hafði 

fallið niður í aðra deild. Ólafsvíkingar fóru á kostum 2010, unnu 18 af 22 leikjum 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
148 Víðir Sigurðsson, Íslensk knattspyrna 2009, bls. 90-99. 
149 Víðir Sigurðsson, Íslensk knattspyrna 2008, bls. 99. 
150 Víðir Sigurðsson, Íslensk knattspyrna 2009, bls. 99. 
151 Viðtal. Höfundur við Gunnar Örn Arnarsson.	  
152 Viðtal. Höfundur við Gunnar Örn Arnarsson. 
153 Víðir Sigurðsson, Íslensk knattspyrna 2009, bls. 96. 

ásamt því að gera fjögur jafntefli, fengu aðeins á sig 19 mörk í þessum 22 leikjum og 

voru eitt af liðum ársins, en Víðir Sigurðsson skrifar svo um árangur þeirra: 

Víkingar frá Ólafsvík voru á allan hátt með lið ársins í deildinni og sýndu 

jafnframt styrk sinn með því að verða fyrsta 2. deildarliðið til að komast í 

undanúrslit bikarkeppninnar. Þeir unnu B-deildina í deildabikarnum og tap 

gegn FH í bikarnum var því eini ósigurinn allt tímabilið.154 

Þessi árangur myndi teljast frábær hjá hvaða liði sem er, en hann var 

sérstaklega góður í ljósi þeirrar stöðu sem Ólafsvíkingar voru í eftir síðastliðið 

keppnistímabil. Miklar breytingar urðu eftir að liðið féll í aðra deild, en 14 leikmenn úr 

hóp liðsins hurfu á brott. Því var verkefnið ærið sem Ejub tók að sér. Fengnir voru til 

liðsins einir sex erlendir leikmenn í viðbót við þá tvo sem höfðu áður spilað með liðinu 

og voru í hóp þess: 

Ejub Purisevic tók við liðinu á ný eftir árshlé, vængbrotnu eftir fall úr 1. 

deildinni og með fámennan hóp. Hann náði að púsla í götin og búa til sterka 

liðsheild þar sem í bland voru ungir og efnilegir heimapiltar, lánsmenn að 

sunnan og erlendir leikmenn.155 

Liðið var því komið á ný í fyrstu deild eftir eins árs hlé. Ólafsvíkingar fylgdu 

eftir yfirburðarsigri sínum í annarri deildinni með því að ná sínum besta árangri frá 

upphafi, fjórða sæti í næstefstu deild: 

Ejub Purisevic er búinn að vera í níu ár fyrir vestan, liðið féll þegar hann tók 

sér ársfrí en kom sér á góðan stall sem eitt betri liða 1. deildar. Lengra verður 

erfitt að komast í bæjarfélagi af þessari stærðargráðu en Ólafsvíkingar standa 

vel og faglega að sínum málum og eiga möguleika á að geta fest sig vel í sessi 

sem stöðugt 1. deildarlið.156 

Þeir áttu svo sannarlega eftir að festa sig í sessi í fyrstu deildinni, og gott betur 

en það. Liðið fór nokkuð auðveldlega í gegnum hana, lenti í öðru sæti og var níu 

stigum á undan næsta liði, Þrótti frá Reykjavík.157 Annað árið í röð náði liðið sínum 

besta árangri frá upphafi og spilar liðið í fyrsta sinn í efstu deild sumarið 2013.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
154 Víðir Sigurðsson, Íslensk knattspyrna 2010, bls. 106. 
155 Víðir Sigurðsson, Íslensk knattspyrna 2010, bls. 106. 
156 Víðir Sigurðsson, Íslensk knattspyrna 2010, bls. 100.  
157 Víðir Sigurðsson, Íslensk knattspyrna 2012, bls. 99. 

Sá árangur sem Ejub hefur náð í Ólafsvík er magnaður. Hann tók við liðinu í 

árslok 2002, þegar það hafði ekki verið með sjálfstætt lið í deildakeppninni í þrjú ár, en 

það hafði leikið með nágrannaliðum sínum á Snæfellsnesi undir merkjum HSH. Það 

hafði aðeins unnið tvo leiki sína af 15 sumarið 2002, en þrátt fyrir það urðu Víkingar 

þriðju deildar meistarar á fyrsta tímabili Ejub með liðið, og það sem meira er, tíu árum 

eftir að hafa tekið við liðinu er Ejub kominn með það í efstu deild. Það hafa átta félög, 

að Ólafsvíkingum meðtöldum, farið úr neðstu deild í þá efstu, en það sem gerir árangur 

Víkinga sérstakan er sú staðreynd að Ejub er fyrsti þjálfarinn sem fer með sama félag í 

gegnum allar deildirnar.158 Lið Ejubs hafa ávallt haft yfir að skipa sterkum erlendum 

leikmönnum, en í heildina hafa 28 leikmenn af erlendu bergi brotnir spilað með 

Ólafsvíkingum undir stjórn Ejub.159Það þýðir hins vegar ekki að Ejub hafi vanrækt 

heimamennina, en hann hefur ávallt sinnt yngri flokka starfinu í Ólafsvík með mikilli 

ánægju: 

Hann sér um þá, hann er á æfingum hjá öllum flokkum upp til meistaraflokks. 

Það er gaman að segja frá því, en það eru ekkert allir foreldra sem fíla það, 

það er sami agi hjá yngri flokkunum og er hjá meistaraflokknum. Það er 

ekkert humm og ha með það.160  

Það er greinilegt að hugmyndafræði Ejubs er að skapa margan fótboltamanninn 

í yngri flokkum Víkings, og þá sérstaklega á undanförnum árum. Ejub var þekktur fyrir 

að kenna knattspyrnu frá grunni þegar hann þjálfaði Sindra á Hornafirði, og hann hefur 

augljóslega haldið því áfram í Ólafsvík. Gunnar Örn telur að fáir þjálfarar hafi yfir að 

ráða jafn góðri grunnþjálfun og Ejub, að minnsta kosti miðað við þá þjálfara sem áður 

höfðu verið í Ólafsvík.161 Einar Hjörleifsson, núverandi markvörður liðsins, tekur í 

sama streng: 

Hann gefur sér meiri tíma, það er ekki bara æfingin, hann tekur kannski 

framherjanna bara eftir æfingu og þá taka þeir bara til dæmis 10 skalla eða 10 

skot, hann er svolítið í því. Það mætti segja að hann væri meira ,,professional,, 

að því leyti að hann sjálfur er einhvern veginn bara fótbolti. Það er ekkert 

annað en fótbolti. Það snýst allt um fótbolta. Hann sér öll þessi smáatriði, 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
158 Víðir Sigurðsson, Íslensk knattspyrna 2012, bls. 17. 

160 Viðtal. Höfundur við Gunnar Örn Arnarsson. 
161 Viðtal. Höfundur við Gunnar Örn Arnarsson. 

ýmisleg smáatriði sem maður sjálfur sér ekki. Ég hef lært helling af því, heyra 

hann tala um það hvernig þessi gerir svona, hvernig þessi leikmaður veit 

ekkert hvað hann ætlar að gera þegar hann fær boltann. Mjög athugull á 

smáatriði, það er stórt partur af því sem hann hefur. Hann tekur sér tíma, hann 

kannski stoppar ekkert alltaf æfinguna en eftir æfingu tekur hann leikmann og 

ræðir við hann og sýnir hvað skal gera. Hann sýnir oftast sjálfur og klínir 

yfirleitt bara í vinkilinn eða eitthvað. Hann hefur bætt margan manninn, hann 

er kennari.162 

   Þrír leikmenn skera sig sérstaklega út þar, þeir Brynjar Gauti Guðjónsson, sem spilar 

í dag með úrvalsdeildarliði ÍBV, Brynjar Kristmundsson, sem spilaði með Val á 

tímabili en er aftur kominn til Ólafsvíkur, og Þorsteinn Már Ragnarsson, sem spilar í 

dag með KR. Þessir leikmenn eiga það sameiginlegt að hafa leikið landsleiki með 

yngri landsliðum Íslands og alist upp undir handleiðslu Ejubs. Þeir léku allir sína 

fyrstu leiki á Íslandsmóti sumarið 2007163, þá á aldrinum 15 til 17 ára.  

 

3.4. Milan Jankovic í Grindavík 

Milan hafði allt frá komu sinni til landsins verið einn allra mikilvægasti leikmaður 

Grindavíkur. Það var því stórt skarðið sem þurfti að fylla þegar hann ákvað að leggja 

skóna á hilluna haustið 1998. Milan hætti hins vegar ekki afskiptum af knattspyrnunni í 

Grindavík heldur tók hann við þjálfun liðsins við lok tímabils. Milan hafði þó áður 

þjálfað annan flokk Grindavíkur en hann tók við honum fljótlega eftir komu sína til 

Íslands. Jónas Karl Þórhallsson, formaður knattspyrnudeildar Grindavíkur, segir að 

þeir hafi fljótlega tekið eftir þeim hæfileikum sem Milan býr yfir sem þjálfari: 

Hann kom til Íslands 1992 sem leikmaður, svo fórum við að átta okkur á því 

hvað hann hafði mikla hæfileika í þessu og fórum að prufa hann sem þjálfara 

og þá kom strax fram að hann lagði gríðarlega áherslu á agann og að kenna 

mönnum einfaldleikann, að kenna mönnum eiginlega bara leikinn. Við 

Íslendingar höfum verið bara svo villtir, leikurinn er einfaldur og það þarf að 

kenna undirstöðuna, innanfótarsendingar, taka við bolta. Hann sýndi það strax 

þegar hann byrjaði að þjálfa og fór síðan upp í annan flokk þar sem hann 

byrjaði að undirbúa þennan meistaraflokk sem hann tók síðan við 1999. Hann 

var búinn að vera með þessa stráka svona að hluta til sem voru þá að koma 

upp í meistaraflokk. Hann hefur sett alveg gríðarlegan svip á samfélagið 

hérna.164 

Liðið hafði rétt náð að bjarga sér frá falli árið 1998 og því kom það lítið á óvart 

að þjálfara, fyrirliðar og forráðamenn liðanna í deildinni skyldu spá Grindvíkingum 

næstneðsta sæti deildarinnar, og því falli.165 Þeir sem tóku þátt í spánni virtust hafa lög 

að mæla, Grindvíkingar voru lungann af sumrinu í fallbaráttu, voru til að mynda í 

fallsæti þegar aðeins ein umferð var ókláruð. Þar mættu þeir Valsmönnum á heimavelli 

sínum í Grindavík, með sigri myndu Grindvíkingar halda sér uppi og að öllum 

líkindum senda Valsara niður í fyrstu deild. Það gekk eftir, þeir unnu leikinn 3-1 og 

sætið tryggt að ári.166 Með komu nýrra þjálfara koma nýjar áherslur, Milan var fljótur 

að setja sinn stimpil á liðið segir Óli Stefán Flóventsson, fyrrum leikmaður 

Grindavíkur, þó það hafi tekið tíma fyrir leikmenn að venjast aðferðum hans: 

Það var svo rosalega mikið spil. Hann lagði upp með að markmaður mátti 

ekki sparka út, hann varð að byrja á því að spila á öftustu vörn. Það í rauninni 

skipti ekki máli, til að byrja með, hvort við værum að fá á okkur mörk þegar 

við vorum að reyna að spila, hann vildi bara að við spiluðum. Ég man að einn 

af fyrstu æfingaleikjunum, þetta var 1999, sem við tókum var á móti Víði í 

Garði, þá sagði hann að  við yrðum teknir útaf ef við myndum hreinsa upp 

völlinn og við máttum aldrei nota meira en tvær snertingar, hann yrði tekinn 

útaf sem tæki þá þriðju! Hann lagði rosalega mikla áherslu á þetta að koma 

með spil inn í þetta. Það gekk erfiðlega fyrsta tímabilið, við rétt sluppum við 

fall, en síðan small þetta hjá okkur.167 

Þetta small svo sannarlega hjá liðinu, það náði þriðja sæti ári seinna og komst 

með því í Intertoto-keppnina, nýja evrópukeppni félagsliða, var þetta jafnframt besti 

árangur sem náðst hafði í sögu félagsins. Tímabilið 2001 var ekki síðra, liðið náði 

fjórða sæti í deildinni, náði að sigra í fyrstu umferð Intertoto-keppninnar áður en það 

167 Viðtal. Höfundur við Óla Stefán Flóventsson. 

féll út gegn Basel. Milan hætti sem þjálfari meistaraflokks í lok tímabils og tók við 

starfi sem yfirþjálfari yngri flokka Grindavíkur.168 Milan stýrði liðinu síðan árið 2005, 

en vék til hliðar eftir mótið fyrir Sigurði Jónssyni,169 og aftur tímabilið 2007. Liðið 

hafði ári áður fallið niður um deild í lok móts.170 Milan þjálfaði liðið áfram tímabilið 

2008, hann dró sig síðan í hlé eftir þrjá leiki tímabilið 2009. Það var síðan ekki fyrr en 

eftir að tímabilinu 2012 lauk að Milan sneri aftur sem þjálfari Grindavíkur.171  

Það er ljóst að Milan hefur haft mikil áhrif á knattspyrnuna í Grindavík, fyrst 

sem leikmaður og síðar sem þjálfari. Hann kom með nýjar áherslur sem á miðað við 

árangurinn hafa virkað vel. Óli Stefán segir að Milan hafi komið upp aga í hópnum á 

nýjan leik: 

Það var þessi agi. Luka var að þjálfa 1994-1995, þá var rosalegur heragi. 

Síðan tekur Gummi Torfa við í þrjú ár, hann kom með nýjar áherslur en ekki 

þessi júgóslavneski agi, menn slökuðu svolítið á. Síðan kemur hann (Milan) 

inn með þennan aga aftur.172 

Heragi er hlutur sem virðist einkennast þjálfunaraðferðir Júgóslavana. Það 

virðist vera sama hvaða aldursflokkur er þjálfaður, aginn er grundvöllur alls.173 Óli 

Stefán minnist orsaka þess að fara ekki að vilja þjálfarans: 

Ég var í öðrum flokk þarna og hann fór fljótlega að þjálfa annan flokkinn og 

það sem maður tók fyrst eftir hjá honum var þessi gífurlegi agi, þú máttir 

ekkert æfa ef þú varst kominn einhverja sekúndur yfir tímann og ef það var 

eitthvað sem honum mislíkaði þá var maður bara rekinn og maður þurfti 

sérstakt leyfi til að koma aftur. Það var svona þessi agi sem hann kom með, 

sem þeir eru einmitt þekktir fyrir.174 

Aginn var ekki það eina sem Milan kom inn með sem þjálfari, heldur vann 

hann mikið í tæknilegu hliðinni og einfaldleika. Jónas Karl segir að með þessum 

einfaldleika hafi Milan búið til margan knattspyrnumanninn frá grunni í Grindavík: 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
168 Víðir Sigurðsson, Íslensk knattspyrna 2001, bls. 39. 

170 Víðir Sigurðsson, Íslensk knattspyrna 2007, bls. 91. 

Það er þessi agi og síðan það að í nútímafótbolta þá er svona þrennt sem er 

lagt til grundvallar. Það er tækni, það er hraði og það er hlaupageta. Hann er 

að útfæra þetta. Við vorum með annan flokk sem ég lét hann taka fyrir 

tveimur árum, þá var búið að sameina Njarðvík og Grindavík. Ég tók mér frí 

sem formaður 2007, var bara í varastjórn, en svo kom ég aftur inn 2009. Þá 

hafði þáverandi stjórn sett annan flokkinn saman við Njarðvík og stelpurnar 

saman við Sandgerði og Víði. Þegar ég kom til baka árið 2009 var það fyrsta 

sem ég gerði að losa böndin, vera bara Grindavík. Þegar við erum að spila í 

fótbolta þá þarftu að hafa hjarta, en með Grindavík/Njarðvík þá vantaði 

einhvern veginn hjartað. Hann tók við liðinu og það voru örfáir í öðrum flokk, 

því þarna myndaðist brottfall. Hann fór og tók ótrúlegustu stráka, náði í þá og 

þeir eru bara eins og ég veit ekki hvað. Það er erfitt að lýsa þessu í orði, þú 

þyrftir eiginlega að mæta á eina æfingu til að upplifa þetta.175  

Varðandi tæknilegu hliðina á þjálfun Milan þá minntist Óli Stefán á hluti sem 

ég hef heyrt hjá nánast öllum þeim sem hafa spilað undir þessum mönnum: 

Ég held að það sé tæknilegi þátturinn. Eins og ég sagði með Luka áðan þá fara 

þeir í grunninn, það eru þessi smáatriði sem skipta svo miklu máli sem við 

höfum kannski ekki stúderað mikið. Ég tek til dæmis bara litla dæmið að klára 

fyrirgjöf sem kemur utan af kanti með jörðinni. Tekur þú hann bara með 

ristinni? Eða eins og þeir gera, taka fótavinnu, snúa þér og nota þá hægri 

fótinn til að stýra í hægra hornið og vinstri fótinn í vinstra. Það eru öll þessi 

litlu smáatriði sem skipta svo miklu máli. Fótavinna, þessi tæknilega vinna og 

agi sem þeir komu með...ég held að með þessari vinnu og taka þetta góða 

líkamlega úr íslenska boltanum að það sé alveg að skila okkur betri mönnum,  

sem eru teknískari í dag. Þeir eiga alveg stóran þátt í því. Við höfum alveg 

tekið margt úr þeirra hugmyndafræði inn í okkar þjálfaraflóru.” ,,Hann hefur 

þá bara búið til leikmenn, ,,spyr ég”? ,,Gjörsamlega, bara á þessum 

einfaldleika. Þetta eru áhrifin sem þú munt örugglega geta séð í sumar á 

handbragði hans.176  

Óli Stefán hefur sjálfur lært mikið af Milan og bætt mörgum hugmyndum og 

æfingum frá honum við hugsunarbanka sinn en Óli Stefán hefur náð einkar góðum 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
175 Viðtal. Höfundur við Jónas Karl Þórhallsson. 
176 Viðtal. Höfundur við Óla Stefán Flóventsson. 

árangri með lið Sindra frá Hornafirði. Undir hans stjórn komst liðið upp í aðra deild 

sumarið 2012. Óli Stefán fullyrðir jafnframt að Grindvíkingar eigi Milan mikið að 

þakka: 

Já, alveg skilyrðislaust. Janko sérstaklega, hann er náttúrulega búinn að vera 

svo lengi í þjálfun, ég held að hann hafi þjálfað mig í 12 ár. Hann hefur haft 

mikil áhrif og er búinn að vera í yngri flokka þjálfun líka. Margir af þessum 

strákum sem hafa verið að koma upp eru svolítið hans, þá náttúrulega miklir 

spilarar og kannski júgóslavneskir í því. Hann hefur klárlega haft mikil 

áhrif.177 

Jónas Karl er sammála Óla Stefáni að þessir menn hafi haft mikil áhrif á 

íslenska knattspyrnu, hann telur komu þeirra hafa fyllt íslenska leikmenn trú á sjálfum 

sér: 

Ég er alveg klár á því. Það sást bara strax þegar þeir komu, það kemur 

eitthvað annað yfirbragð, trú á að ná lengra. ...Júggarnir koma með þetta 

handbragð með tæknina, útvíkka leikinn, hann er svo einfaldur leikurinn.178 

178 Viðtal. Höfundur við Jónas Karl Þórhallsson. 

4. Af hverju Ísland? 

Bosníustríðið hófst fyrir alvöru árið 1992179, og streymdu eftir það leikmenn frá 

Júgóslavíu til Íslands. Fyrstu leikmennirnir þaðan fóru þó að koma hingað fyrir þann 

tíma, en Bojan Tavneski og Luka Kostic voru fyrstu Júgóslavarnir sem komu hingað 

og spiluðu knattspyrnu með íslenskum liðum, árið 1989. Augljóst er að stríðsátökin 

hafi haft sitt að segja um komu þeirra Júgóslava sem komu eftir árið 1992 en hverjar 

voru ástæður leikmanna sem komu hingað fyrir þann tíma?  

Luka Kostic kom hingað til lands 27. febrúar 1989 og gekk til liðs við Þór á 

Akureyri.180 Luka segir að ástæður fyrir komu sinni hingað til lands hafi aðallega verið 

tengdar fótboltanum sjálfum, en ekki ástandinu í Júgóslavíu: 

Það var þannig að ég var í kringum þrítugt þá og langaði bara að fara út. Ég 

var nánast með kláran samning við Elche, þeir voru að spila í La liga,  en það 

var umboðsmaður, sem var tengdur Elche, sem átti ekki að fá hluta af 

samningnum og hann eyðilagði hann því.  Ég var bara ákveðinn eftir að hafa 

verið í tíu ár í úrvalsdeildinni Júgóslavíu að fara út. Ástæðan var aðallega bara 

fótbolti og svo fór þjálfarinn minn í Júgóslavíu, Milan Djuricic, að þjálfa Þór á 

Akureyri, og hann spurði hvort ég vildi koma. Ég var í tvær vikur, það snjóaði 

mikið þá á Akureyri, og spilaði æfingaleiki. Við vorum að æfa í 

Glerárskólanum, í hlaupum úti í snjósköflum sem voru gríðarlegir úti á götum 

og spiluðum leik í flóðljósum um hávetur. Mér fannst það bara svolítið 

athyglisvert. Þetta voru tveir kostir sem voru nánast samhliða og þegar Elche 

datt út þá kom ég bara hingað.181  

Aðstæðurnar í Júgóslavíu voru því ekki ástæðan fyrir því að Luka samdi við 

Þór Akureyri 1989. Ástandið þar átti hins vegar eftir að hafa áhrif á hann síðar. Hann 

segist hafa gert sér vel grein fyrir möguleikanum á hugsanlegu stríði í Júgóslavíu: 

Ég var að byggja húsið mitt og kláraði það, en ég bjó í því í einhverja þrjá til 

fjóra daga þangað til að ég fór til ÍA áttunda mars.  Þá sátum við saman, 

fjölskyldan mín telst sem Serbar af því að við erum réttrúnaðar, með Króötum 

saman heima hjá okkur, það eru kökur og kaffi, bara svona helgardagur. Við 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
179 Vef. Noel R. Malcolm, Bosnian conflict. 
180 Viðtal. Höfundur við Luka Kostic. 
181 Viðtal. Höfundur við Luka Kostic. 

erum að hlæja saman og við erum að ræða ástandið í Júgóslavíu, sem var 

akkúrat 1991. Ég sagði að það verður stríð. Þau spurðu þá bara ,,hvað er að 

þér? Ætlum við að skjóta hvort annað?” ,,Ég veit ekki hvernig þeir búa til stríð 

en það verður stríð, sagði ég þá.” En aðallega var það bara útaf fótbolta sem 

ég kom.182 

Luka hafði vissulega rétt fyrir sér enda brutust átökin út stuttu síðar. Í ljósi þess 

breyttust framtíðarplön hans og fjölskyldunnar mikið: 

 Í framhaldi af því að ég kláraði húsið fer ég bara út. Ég ætlaði bara að 

spila á Íslandi á sumrin og þegar það var búið var áætlunin að snúa til baka 

heim og vera yfir vetrartíma þangað til að ferillinn væri búinn. Svo byrjaði 

bara stríðið og þá kom fjölskyldan með mér til Íslands.183  

Borgarastríðið í Júgóslavíu hefur því haft mikil áhrif á líf Luka, en 24 árum 

eftir að hafa komið hingað í fyrsta skipti til landsins er hann enn búsettur hér. Þrátt 

fyrir að hafa átt möguleika á því að fara til Spánar, eða eitthvert annað, er hann í dag 

mjög ánægður með þá ákvörðun sína að koma til Íslands: 

Á þeim tíma langaði mig að fara frekar í atvinnumennska og vera ,,pjúra,, 

atvinnumaður í fótbolta og ekkert annað. En þegar þetta móment kemur, það 

er bara lokað á Elche, þá var mér alveg sama hvert ég var að fara. Núna, eftir 

rúmlega 20 ár, get ég sagt þér það að ég er bara miku ánægðari að hafa komið 

til Íslands en að fara í ,,pjúra,, atvinnumennsku...maður er bara allan daginn í 

fótbolta og líklega hefði ég farið líka í þjálfun erlendis. En hérna kynntist ég 

því að gera eitthvað með höndum, ef ég hefði verið atvinnumaður gæti ég 

varla skrúfað perur. Hérna var ég smiður, málari, fór í skóla að læra á tölvur í 

eitt ár og kláraði að mennta mig í viðskiptum. Mér finnst þetta miklu 

dýrmætara en að vera einhver atvinnumaður í fótbolta. Núna allavega, en þá 

hugsaði ég öðruvísi, í dag er ég bara ótrúlega ánægður með það sem ég er 

búinn að afreka í lífinu mínu útaf fótbolta.184  

Sú staðreynd að Luka líti í dag á sig fyrst og fremst á sem Íslending, fremur en 

Serba eða Júgóslava, er athyglisverð: 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
182 Viðtal. Höfundur við Luka Kostic. 
183 Viðtal. Höfundur við Luka Kostic. 
184 Viðtal. Höfundur við Luka Kostic. 

Við erum fædd og alin upp sem Júgóslavar. Nú erum við flokkuð sem Serbar í 

gamla landinu, en við erum auðvitað fyrst og fremst Íslendingar,” segja hjónin 

Svetlana Björg og Luka Lúkas Kostic þegar þau rifja upp fortíð sína og tildrög 

þess að þau ákváðu að sækja um íslenskan ríkisborgararétt, sem þau fengu 

árið 1993.185 

Luka sjálfur bætti einnig við ýmsum ástæðum fyrir því að hann telur sig vera 

Íslending, þrátt fyrir að hann geri sér fyllilega grein fyrir því að það verða alltaf 

einhverjir sem hafa aðra skoðun á því: 

Strákurinn minn Alexander fæddist hér, í dag er ég giftur íslenskri konu og á 

barn með henni. Mér líður ógeðslega vel á Íslandi. Svo er ég líka nógu gamall 

til að vita að ég verð alltaf útlendingur en ég er ekki svo viðkvæmur ef það 

koma einhver skot, heimurinn er ekki fullkominn. Að því leytinu til er ég 

búinn að vera heppinn. Ég er búinn að hitta og eignast stórglæsilega vini og 

fyrir mörgum árum sneri ég mínu lífi algjörlega til Íslands. Ég er hættur að 

fylgjast með öllu sem er að gerast í gömlu Júgóslavíu, viðskiptum, 

stjórnmálum, öllu. Ég bý hér og líður mjög vel. Ég get tekið þátt í langflestum 

umræðuefnum sem tengjast íslensku þjóðfélagi.186  

Luka er einnig mjög þakklátur því fólki sem hann hefur kynnst hér og hefur 

hjálpað honum í gegnum árin, þá sérstaklega þeim sem voru honum innan handar á 

meðan stríðið stóð yfir í Júgóslavíu: 

Íslendingar eru búnir að vera hrikalega góðir við mig og fjölskyldu mína. 

Allsstaðar þar sem ég hef verið hef ég fengið gríðarlega góðar móttökur. Þessi 

andlegi stuðningur sem ég fékk upp á Skaga er bara ógleymanlegur. Fólk var 

bara ótrúlegt.187  

Ejub Purisevic flutti hingað til lands árið 1992 og hefur búið hér allar götur 

síðan. Á þessu 21 ári hefur hann náð mjög góðum árangri, jafnt sem leikmaður og 

þjálfari, sem sést best á árangri hans sem þjálfari, fyrst hjá Sindra á Hornafirði og síðar 

hjá Víkingi í Ólafsvík. Ejub segir að það hafi verið tvær meginástæður fyrir komu hans 

til Íslands: 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
185 Morgunblaðið 13.janúar 1996, bls. 26. 
186 Viðtal. Höfundur við Luka Kostic. 
187 Viðtal. Höfundur við Luka Kostic. 

Ástandið var frekar spennumikið og síðan voru það peningar, svo einfalt er 

það. Ég kom til að vera í fimm mánuði, ásamt Zoran (Zoran Ljubicic), við 

vorum búnir að vera hér í tvær vikur og þá var allt orðið vitlaust, byrjað að 

skjóta og sprengja. Þannig að þessi dvöl lengdist aðeins.188 

Dvölin lengdist svo sannarlega, en 21 ári síðar er hann enn hér. Það mátti þó 

ekki miklu muna að dvölin yrði styttri, ef ekki hefði verið fyrir stríðið hefði Ejub 

hugsanlega horfið fyrr til heimalands síns en fyrstu kynni hans af landinu voru ekki 

góð: 

Þau voru ekki góð, segir Ejub og hlær.” Ég man að ég kom bara léttklæddur, 

þetta var náttúrulega í byrjun apríl og það var fínt veður í Júgóslavíu. Ég man 

að þegar við vorum að labba út af flugvellinum var bara ekta íslenskt veður, 

rok, snjókoma og bara vá! En Ísland er náttúrulega bara einstakt. Ég er búinn 

að vera hér í 20 ár en samt sé ég ennþá eitthvað einhversstaðar og segi vá! Það 

er svo mikil ósnert náttúra. En svo var bara margt öðruvísi á Íslandi, ég var 

ekki hrifinn. Ég var bara á hverjum degi, í marga mánuði, að dreyma hvenær 

ég myndi fara aftur, það var bara svoleiðis.189 

Það sem kemur einna mest á óvart í tengslum við þennan hóp Júgóslava sem 

kom til landsins í kringum stríðið er hversu margir þeirra hafa fest rætur á Íslandi; 

margir búa til að mynda hér, hafa eignast börnin sín hérlendis og tala orðið 

reiprennandi íslensku. Hvað hefur gert það að verkum að þessir menn hafa ekki snúið 

aftur til síns heima? Ejub segir að margar ástæður séu fyrir því: 

Það er margt á Íslandi sem er bara einfaldlega gott sem fólk sækist eftir. Fyrsti 

hlutur sem ég tók eftir smá tíma var að þér finnst þú svo frjáls, en á sama tíma 

öruggur. Þú þurfti ekki að hafa áhyggjur af því að lenda í einhverjum glæpum, 

að einhver ætlaði að stela og hitt og þetta. Það eru bara ákveðin forréttindi. Ég 

til dæmis ennþá í dag varla læsi húsinu mínu eða bílnum! Síðan eru það líka 

vegabréfin. Ég átti gamla júgóslavneska vegabréfið mitt sem var nánast 

bannað að ferðast með. Til dæmis 1995 eða 1996 rann það út og ég var bara 

fastur á Íslandi, en svo eftir að ég kynntist konunni minni og eignaðist þrjú 

börn er þetta allt öðruvísi. Ég er ekki viss að það sé útaf konum, ég held að 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
188 Viðtal. Höfundur við Ejub Purisevic. 
189 Viðtal. Höfundur við Ejub Purisevic. 

margir séu ennþá með júgóslavneskar konur, en það eru ýmsar ástæður. Ísland 

er alls, alls ekki ómögulegt land til að búa í, það eru allsstaðar kostir og gallar. 

Sérstaklega eftir að þú eignast þitt fyrsta barn...þá er miklu meira að sækjast 

fyrir mig hér heldur en annarsstaðar.190 

Milan Jankovic kom hingað árið 1992 og hóf strax að leika með liði 

Grindavíkur. Hann segir að ákvörðun hans að koma til landsins hafi vissulega verið 

vegna ástandsins í Júgóslavíu, en þó komu aðrir hlutir einnig við sögu: 

Já, þetta var útaf stríðinu og líka vegna meiðsla. Ég meiddist 1990, ég var þá í 

stórum hóp hjá Júgóslavíu sem var að fara til Ítalíu [Heimsmeistarakeppnin 

var haldin þar]. Það kom landsliðsþjálfari að horfa á mig í nokkrum leikjum í 

Króatíu en þá meiddist ég, það slitnaði krossband. Ég var frá í eitt ár. Þegar ég 

kom til baka árið 1991 og byrja að spila þá bara byrjaði stríðið. Luka hringdi í 

mig til að bjóða mér til Íslands og ég sagðist ætla að koma og kíkja í einn 

mánuð. Ég kom bara í einn mánuð og núna er ég búinn að vera í 20 ár! Áður 

en ég kom var ég með tilboð frá 4-5 öðrum löndum en það var áður en ég 

meiddist.191  

Maður spyr sig hvað hefði orðið um Milan ef hann hefði sloppið við meiðslin 

og farið með Júgóslavíu á Heimsmeistarakeppnina á Ítalíu? Á þessum tíma var hann 

einn allra besti leikmaður júgóslavnesku deildarinnar, eins og sést á myndinni hér að 

neðan þar sem farið er yfir bestu leikmennina fyrir og eftir áramót. Milan er þar annars 

vegar í öðru sæti og hins vegar í því fyrsta. Fyrir neðan hann koma ekki ómerkari menn 

en Zvonimir Boban, sem var einn af máttarstólpum AC Milan á tíunda áratug 20. aldar, 

Robert Prosinecki, sem spilaði meðal annars með stórliðunum Real Madrid og 

Barcelona, og Dragan Stojkovic, en hann var lengi vel fyrirliði júgóslavneska 

landsliðsins, svo fáeinir séu nefndir.  

Það var svo sannarlega mikill fengur fyrir íslenska knattspyrnu að fá eins 

sterkan leikmann og Milan inn í knattspyrnuna hér. Það verður jafnframt að teljast 

ótrúlegt að hann hafi endað hér, en ekki í einhverju öðru landi. Milan segir þó að hann 

hafi lítið getað valið um það hvar hann myndi lenda: 

Maður getur ekki valið eftir meiðsli og þegar allt var í rugli í gömlu 

Júgóslavíu, stríðsástand, þá var það bara hvað sem er. Maður gat ekki valið, 

bara ekki vera á þessu svæði [Júgóslavíu], það var númer eitt, tvö og þrjú.192 

Það var enginn umboðsmaður sem hjálpaði Milan að komast hingað til lands, 

heldur var það fyrrum liðsfélagi hans hjá Osijek, Luka Kostic, sem bauð honum að 

koma í kjölfar þess að stríðið hófst, en þó með vissum skilyrðum: 

Við höfðum spilað saman í fjögur ár og hann vildi ekki að ég myndi spila í 

úrvalsdeild því hann var að spila þar! Hann vildi frekar að ég myndi fara í 

aðra deild og ég fór í Grindavík en Gunnar Sigurðsson, formaður ÍA, og 

Sævar Sigurðsson, sem var bankastjóri í Grindavík, eru bræður. Ég var svo 

mjög heppinn þegar ég kom til Grindavíkur.193  

Hvort það hafi haft úrslitaáhrif á komu Milan til Grindavíkur er óvíst. Hitt er 

hins vegar ljóst, að Milan er enn í Grindavík og líkar vel við lífið þar, þar finnst honum 

best að vera.194 Hann kemur einmitt inn á sama punkt og Ejub hér á undan, það sé svo 

gott að búa á Íslandi: 

Bara mjög vel, ef mér hefði ekki litist vel á það þá væri ég ekki búinn að vera 

svona lengi. Þetta er svo rólegt og gott, það er gott að vera hérna. Það var smá 

erfitt fyrst, í sambandi með tungumál og allt, en þetta fólk í Grindavík hjálpaði 

mér mest, kenndi mér tungumál og allt.195 

Tungumálaörðugleikar voru hins vegar ekki einu erfiðleikarnir sem Milan fann 

fyrir fyrsta árið sitt í Grindavík. Hann átti í miklu erfiðleikum með að aðlagast þeirri 

knattspyrnu sem var spiluð hér á landi, en hún var mjög frábrugðin því sem hann var 

vanur í Júgóslavíu: 

Já, þetta var allt öðruvísi. Það var líka erfitt fyrir mig að venjast fyrsta árið. Ég 

var ekki sérstaklega góður, það var spurning eftir fyrsta árið hvort ég yrði 

áfram eða ekki. Sem betur fer gáfu þeir mér einn séns. Eftir fyrsta árið hef ég 

verið valinn þrisvar besti leikmaðurinn í Grindavík og íþróttamaður 

Grindavíkur.196  

Sú knattspyrna sem var spiluð hér á landi á þeim tíma var frábrugðin hinni 

júgóslavnesku á þann hátt að hún var harðari, hún einkenndist meira af baráttu og 

hlaupum. Júgóslavar voru þekktir fyrir mikla tækni, sem var stór partur af þeirra 

knattspyrnumenningu. Milan segir að þessu sé öðruvísi farið í dag: 

Já, þetta er að breytast núna. Þegar ég kom voru þetta alltaf mikil hlaup og 

barátta en á hverju ári er þetta að breytast. Það er að koma meiri tækni, verður 

betra og betra. Það var mjög erfitt að venjast þessum miklu hlaupum og að 

halda ekki boltanum.197  

Umhverfið í kringum knattspyrnuna var líka allt annað en Milan hafði kynnst 

áður, enda kom hann til Íslands beint úr atvinnumennsku: 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
194 Viðtal. Höfundur við Milan Jankovic. 
195 Viðtal. Höfundur við Milan Jankovic. 
196 Viðtal. Höfundur við Milan Jankovic. 
197 Viðtal. Höfundur við Milan Jankovic. 

Það var mest aginn og taktíkin sem var öðruvísi hérna. Taktík var svo mikið 

úti, ef þú gerðir ekki hlutverkið þitt þá varstu bara búinn að vera...ef þú gerir 

ekki það sem þjálfarinn segir þá ertu úr liðinu. Hér var þetta meira frjálst, 

meira gaman.198  

Léttleikinn virðist hafa verið ráðandi á þessum tíma, hvort sem er í 

knattspyrnunni eða þjóðfélaginu. Það hefur komið mér skemmtilega á óvart hversu vel 

við Íslendingar tókum á móti þessum mönnum frá Júgóslavíu. Á knattspyrnuvellinum 

voru þeir sannarlega brautryðjendur, enda höfðu aldrei áður jafn margir erlendir 

leikmenn spilað samtímis á Íslandi. Hópurinn sem rætt var við vegna þessarar ritgerðar 

er vissulega lítill, en þeir vildu allir meina að þeir hefðu aldrei lent í neinum 

vandræðum og að þeir þekktu ekki marga sem höfðu lent í einhverjum vandræðum. 

Milan segir hins vegar að vinir hans í öðrum löndum hafi lent í ýmislegu: 

Nei, aldrei. Í 20 ár hef ég aldrei lent í neinum vandræðum. Ekki í einasta 

leik...ég hef talað við marga vini mína sem eru alls staðar í heiminum, bara 

venjulegt fólk og leikmenn. Allir hafa eitthvað sem þeim líkar ekki alveg við, 

þeir lentu akkúrat í því að vera kallaðir útlendingar en á Íslandi var enginn að 

spyrja hver þú værir, sem er gott fyrir okkur útlendinga sem komu til Íslands, 

sérstaklega þegar það var stríð. Ykkur var bara alveg sama. Fyrsta, annað og 

þriðja  sem skipti máli var hvernig maðurinn væri. Það var bara mjög gott. 

Hinir lentu mjög oft á þessum tíma, svona í tíu ár eftir stríðið, í vandræðum, 

alltaf verið að kalla eitthvað. Þetta gerðist aldrei hérna. Við erum bara mjög 

heppnir.199 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
198 Viðtal. Höfundur við Milan Jankovic. 
199 Viðtal. Höfundur við Milan Jankovic. 

5. Hið sex flokka kerfi Maguire 

Joseph Maguire er félagsfræðingur sem sérhæfir sig á sviði íþrótta en hann hefur 

mikið rannsakað búferlaflutninga (e. Migration) íþróttamanna landa á milli. Hann 

hefur hannað flokkakerfi utan um þetta málefni þar sem hann raðar íþróttamönnum 

niður í flokka eftir því hvaða aðstæður voru fyrir flutningum þeirra, en þessir flokkar 

eru fimm talsins.  

Magee og Sugden200 gagnrýna flokkun Maguire og halda því fram að rannsókn 

hans byggist ekki á upplýsingum sem hann safnai saman beint frá íþróttamönnum. Þeir 

telja einnig rannsókn Maguire gallaða að því leyti að hann flokkar hvern leikmenn 

einungis í einn flokk. Undir þá gagnrýni má taka. Mjög mikilvægt er að fá upplýsingar 

um ástæður flutninga leikmanna beint frá þeim sjálfum, þannig verður rannsóknin 

trúverðugari. Kerfi Maguire býður upp á þann möguleika að leikmenn geti flakkað á 

milli flokka og eru Júgóslavarnir sem spiluðu hérlendis gott dæmi um slíkt. Hér á eftir 

verður sýnt í hverju það felst. Magee og Sugden breyta kerfi Maguire lítillega í grein 

sinni og taka út flokk þeirra sem koma aftur (e. returnees). Í þann flokk setur Maguire 

þá íþróttamenn sem eru á stöðugu ferðalagi um heiminn, til dæmis þeir sem iðka golf 

og tennis.201 Í stað hans bæta Magee og Sugden inn flokk þeirra sem þurft hafa að flýja 

land sitt af einhverjum ástæðum, hvort sem það er af pólitískum, félagslegum eða 

knattspyrnulegum ástæðum. Sá flokkur á einmitt vel við efni þessarar ritgerðar. Ásamt 

því bæta þeir við flokk hinna metnaðargjörnu. Í ljósi þessara viðbóta og tengingu þeirra 

við efni ritgerðarinnar verður hér notast við hið endurbætta kerfi, sem samanstendur af 

þessum sjö flokkum.  

Fyrstur þeirra er flokkur málaliða, en í hann flokkast þeir sem hugsa umfram 

allt um hinn fjárhagslega ábata af íþróttaiðkun sinni.202 Peningar hafa lengi vel verið 

viðloðandi knattspyrnu en á undanförnum áratugum hefur magn þeirra aukist til muna. 

Má þar sérstaklega nefna ensku úrvalsdeildina, en mörg liða hennar hafa verið seld 

erlendum milljarðamæringum síðustu ár, til dæmis Chelsea til rússneska 

olíuauðkýfingsins Roman Abramovich, Manchester City til konungsfjölskyldu Abu 

Dhabi og Blackburn til Venky fjölskyldunnar indversku. Samningar leikmanna hafa í 

kjölfarið orðið mun stærri en þekktist áður ásamt því að auglýsingatekjur verða stöðugt 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
200 Jonathan Magee og John Sugden, ,,The world at their feet“,  bls. 429. 
201 Joseph Maguire, ,,Blade runners“, bls. 339. 
202 Jonathan Magee og John Sugden, ,,The world at their feet“, bls. 429.	  

stærri partur af heildarlaunum þeirra. Tímaritið France Football gerir árlega könnun á 

því hvaða leikmenn eru þeir launahæstu ár hvert. Árið 2012 var Samuel Eto´o 

launahæsti leikmaður heims, ef aðeins er litið á þær tekjur sem samningur hans nær til, 

en hann fær 20 milljónir evra á ári frá rússneska liðinu Anzhi Makhachkala. Þess má 

geta að sex af tuttugu launahæstu leikmönnum heims spila með Chelsea og Manchester 

City.203 Orð Andreas Limpar, fyrrum leikmanns Arsenal, eiga vel við hér, ,,sá 

fótboltamaður sem segir að peningar séu ekki undirstöðuatriði er lygari...á endanum 

eru það peningarnir sem tala og það er bara staðreynd sem á um alla íþróttamenn 

veraldar.“204 

Í flokk tvö raðast þeir sem teljast til landnema. Það er þeir sem hafa haldið til í 

sama landi í fjölda ára, margir hverjir hverfa ekki á brott til heimalands síns í lok 

ferilsins.  

Næstur kemur flokkur hinna metnaðargjörnu en hann skiptist í þrjá hluta. Í 

fyrsta lagi eru það þeir sem einfaldlega dreymir um að gerast atvinnumenn hvar sem er, 

í öðru lagi er það sá sem vill t.d. spila á Englandi þar sem hann hefur vilja til að spila 

þar fremur en annarsstaðar og að lokum er það sá sem hefur hug á að spila í stærri 

deild heldur en í heimalandi sínu, einfaldlega til þess að bæta sig sem 

knattspyrnumann.  

Fjórði eru þeir sem hafa flúið heimaland sitt af einhverjum ástæðum, hvort sem 

þær eru tengdar fótboltanum, persónulegum málefnum eða pólitískum. Viðkomandi 

gætu hafa flúið land sitt af frjálsum vilja eða vegna innlendra hótana gagnvart ferli 

sínum, frelsi eða lífi. Menn sem hafa þurft að flýja heimaland sitt vegna stríða eru gott 

dæmi um þá sem eru í þessum flokki.  

Fimmti flokkurinn er flokkur flökkuheimsborgara en það eru þeir sem hafa í 

gegnum feril sinn verið drifnir áfram af því að kynnast mismunandi þjóðum og 

menningu, sérstaklega í stórborgum. Jürgen Klinsmann, fyrrum leikmaður og þjálfari 

þýska landsliðsins, er gott dæmi um slíkan einstakling. Hann lék með liðum frá 

Þýskalandi, Ítalíu, Frakklandi og Englandi í stórborgum eins og Monakó, London, 

Milanó, Genúa og München.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
203 Vef. ,,Tekjuhæstu leikmennirnir með 60 milljarða króna.“ Viðskiptablaðið. 
204 Jonathan Magee og John Sugden, ,,The world at their feet“ bls. 430.  ,,every footballer who does not 
say money is the basics is a liar...at the bottom, it is the money that talks, and that is just a fact for every 
athlete in the world.”	  

Sjötti er flokkur brautyðjenda. Þar eru þeir sem hafa gríðarlegan áhuga á því að 

miðla af reynslu sinni og stuðla að eflingu íþróttar sinnar. Með orðum sínum og 

gjörðum reyna þeir að setja mark sitt á íþróttamenningu viðkomandi lands.  

Að lokum er það hópur þeirra sem hrakist hafa á brott frá heimalandi sínu af 

einhverjum ástæðum. Magee og Sugden taka Eric Cantona og Paul Gascoigne sem 

dæmi um slíka menn. Báðir hröktust á brott frá úr knattspyrnunni í heimalöndum 

sínum, Cantona vegna vandamála milli hans og franska knattspyrnusambandsins og 

Gascoigne vegna blöndu hegðunarvandamála og of mikils sýnileika í fjölmiðlum.205 

Luka Kostic kom hingað til lands fyrstur af þeim sem teknir eru fyrir hér. Þar 

sem hann kom árið 1989 kom hann ekki á tímum stríðsins. Eins og hann segir sjálfur 

þá var það aðallega fótboltinn sem rak hann til Íslands, þótt yfirvofandi stríðsátök hafi 

haft sitt að segja. Í ljósi þess að fótboltinn var aðalástæðan fyrir komu Luka þá raðast 

hann strax í flokk hinna metnaðargjörnu, sá flokkur skiptist í þrjá þætti en fyrsti af 

þeim felst einmitt í því að menn hugsa ekki um annað en að gerast atvinnumenn, hvar 

sem er í heiminum. Það er metnaðurinn og áhuginn fyrir nýrri reynslu sem knýr hann 

áfram. Þrátt fyrir að meginástæða komu hans hafi vissulega verið fótboltinn þá tel ég 

Luka einnig flokkast undir þá sem hafa þurft að flýja heimaland sitt af einhverjum 

ástæðum, flokkur fjögur. Luka hélt því fram við vini sína að stríð væri óumflýjanlegt, 

hvenær sem af því yrði. Í ljósi þessi verður að teljast líklegt að það hafi einhver áhrif 

haft á ákvörðun Luka um að komast eitthvert út í atvinnumennsku.  

Salih Porca kom hingað til lands árið 1989, ásamt Izudin Dervic, eftir að 

Selfyssingar buðu honum 8 mánaða samning. Því flokka ég Porca í flokk eitt, málaliða. 

Hann vill meina að stríðið hafi ekki haft nein áhrif á ákvörðun sína. Hann hitti hins 

vegar núverandi konu sína hér á landi og vildi því vera áfram hér. Því flokkast hann hér 

einnig sem landnemi. 

Milan Jankovic kom hingað árið 1992 á þeim tíma er stríðið var að brjótast út í 

Júgóslavíu, en það þróaðist þannig að Luka hringdi í hann og bauð honum að koma til 

Íslands en þeir höfðu áður spilað saman í fjögur ár. Milan segir að aðalástæða fyrir 

komu hans hingað hafi verið stríðið, þó meiðsli hafi einnig sett strik í reikninginn. Í 

ljósi þessi flokkast hann að sjálfsögðu í flokk fjögur, þá sem flúið hafa þurft heimaland 

sitt.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
205 Jonathan Magee og John Sugden, ,,The world at their feet“, bls. 433. 

Ejub Purisevic kom einnig hingað árið 1992. Ástæða komu hans var sú að 

honum hafði boðist fimm mánuða samningur hjá HK en tveimur vikum eftir komu 

hans til landsins var skollið á stríð í Júgóslavíu. Í fyrstu mætti því setja hann í flokk 

eitt, flokk málaliða. Það eru þeir sem hugsa mikið um fjárhagslegan ábata af 

knattspyrnuiðkun sinni. Stríðið var þó fljótt að bætast við eftir komu hans, því mun 

hann einnig fara í flokk númer fjögur, flokk þeirra sem hafa þurft að flýja heimaland 

sitt. Zoran Ljubicic kom með Ejub og gekk einnig til liðs við HK. Hann sagðist hafa 

komið hingað vegna fótboltans, en í ljósi aðstæðna raðast hann í sömu flokka og Ejub.  

Zoran Mijlkovic gekk til liðs við ÍA árið 1994 og kom því er stríðið hafði staðið 

yfir í um tvö ár. Þrátt fyrir það segir Zoran að hann hafi komið hingað einungis til þess 

að spila knattspyrnu sem atvinnumaður, hann minnist ekki á stríðið. Þess vegna 

flokkast Zoran strax í fyrst flokk, flokk málaliða.  

Fyrir komu fyrstu Júgóslavanna árið 1989 höfðu mjög fáir erlendir leikmenn 

komið og leikið knattspyrnu hérlendis. Það hafa því verið mikil viðbrigði fyrir íslenska 

leikmenn að kynnast leikmönnum sem komu úr allt annarri íþróttamenningu. Stór hluti 

þeirra Íslendinga sem tekin voru viðtöl við fyrir þessa ritgerð minnast á þá breytingu 

sem varð með komu Júgóslavanna. Margir nefna aga, atvinnumannahugsun og það 

hvernig þú hagar þjálfun þinni sem hluta þeirra áhrif sem Júgóslavarnir komu með inn 

í íslenska knattspyrnu. Þau áhrif sem samherjar þessara leikmanna hér á landi minnast 

á gera það að verkum að Júgóslavarnir verði einnig að raðast í flokk sex, 

brautryðjendur. Þar vegur þungt sú breyting sem varð á hugarfari leikmanna sem 

spiluðu með þeim. Ólafur Adolfsson minntist einmitt á þennan þátt, að þeir hafi komið 

inn með atvinnumannahugsunina og hvernig þú ættir að sjá um líkama þinn.206 

Það sem kemur sérstaklega á óvart við stóran hóp af þeim mönnum sem komu frá 

Júgóslavíu á þessum tíma, og það á við um alla hér að ofan, er að þeir hafa sest hér að 

á Íslandi og hafa búið hér alla tíð síðan. Í ljósi þessa þarf að endurskoða flokkun 

þeirra. Auðvelt er að færa rök fyrir því að þessir menn eigi nú heima í flokk tvö, flokk 

landnemana. Það eru þeir sem hafa komið sér fyrir í nýju landi og verið þar í fjölda 

ára. Þetta á svo sannarlega við marga Júgóslava sem hafa sumir búið hér í kringum 20 

ár, börn þeirra hafa fæðst hér og þeir fengið íslenskan ríkisborgarétt.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
206 Viðtal. Höfundur við Ólaf Adolfsson. 

Meginmunurinn á hópi Júgóslavanna gagnvart öðrum erlendum leikmönnum 

sem hafa komið hingað til lands er einmitt sú staðreynd að þeir hafa sest hér að. Ef litið 

er á stöðu erlendra leikmanna á milli ára á Íslandi er oft á tíðum mikil endurnýjun. Það 

virðist vera sjaldgæft að menn setjist hér að til frambúðar líkt og Luka og félagar. Ef 

litið er á leikmannaveltuna í efstu deild karla á milli áranna 2011 og 2012 kemur þetta 

vel fram. 22 erlendir leikmenn sem spiluðu með liðum í Pepsi-deildinni árið 2011 voru 

horfnir á braut en 25 nýjir erlendir leikmenn spiluðu með liðum sömu deildar sumarið 

eftir, 2012.207 Það eru einungis fáeinir menn sem staldra hér lengur, til frambúðar, en 

Tommy Nielsen, fyrrum varnarmaður FH-inga, er gott dæmi um það. Hann kom 

hingað fyrst árið 2003 og spilað allar götur síðan í Hafnarfirðinum þangað til að hann 

lagði skóna á hilluna og hætti knattspyrnuiðkun eftir sumarið 2011. 208   

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
207 Víðir Sigurðsson, Íslensk knattspyrna 2011 og 2012.  
208 Víðir Sigurðsson, Íslensk knattspyrna 2011, bls. 81. 

6. Niðurstöður 

Ljóst er að þeir Júgóslavar sem komu hingað í kringum stríðið í Júgóslavíu hafi sett 

sterkan svip á íslenska knattspyrnu. Þeir leikmenn sem þessi ritgerð nær til hafa haft 

víðtæk áhrif á hið knattspyrnuumhverfið hér á landi. Sem leikmenn höfðu þeir mikil 

áhrif á samherja sína. Allir þeir sem rætt var við minntust á þann aga sem þeir komu 

með inn í hópinn. Menn fóru að æfa betur, hugsa vel um líkamann og hafa trú á því 

sem þeir voru að gera. Þeir sem fjallað er um hér í ritgerðinni voru allir atvinnumenn í 

Júgóslavíu fyrir stríð og komu því hingað sem slíkir. Þegar þeir fóru síðar út í þjálfun 

héldu þeir uppi sömu hlutum. Lögð var mikil áhersla á að halda aga innan liðsins, 

menn ættu að lifa líkt og atvinnumenn, hugsa vel um sig, borða og sofa vel. 

Júgóslavarnir komu einnig með aðra hluti inn í þjálfunina, taktík og grunnþjálfun voru 

þar veigamikill þáttur. Þeir lögðu mikið upp úr því að byrja þjálfun sína alveg frá 

grunni, sama hversu gamlir og reynslumiklir leikmenn þeirra væru. Farið var í það að 

kenna sendingar, skot og fyrirgjafir, líkt og menn væru að byrja fótboltaferill sinn. 

Flokkakerfi Maguire, og viðbætur Magee og Sugden við það, má nýta til að 

varpa ljósi á það hversu fjölbreyttar ástæður komu Júgóslavana til Íslands voru. Þrátt 

fyrir að ástandið hafi verið spennuþrungið kringum stríðið þá er það engan veginn eina 

ástæðan fyrir því að þeir fluttust til Íslands. Peningar höfðu einnig mikil áhrif á ferðir 

þeirra ásamt áhuga þeirra á því að kynnast atvinnumennsku í öðrum löndum. Það sem 

kemur þó á óvart er að með tímanum hefur verið hægt að bæta mörgum þessara 

leikmanna í einn hópinn enn, í hóp landnema. Þetta er hægt í ljósi þess að margir þeirra 

hafa sest að hér á landi eftir að leikmannaferli þeirra lýkur. 

Það sem er einna áhugaverðast þegar litið er á áhrif þessara júgóslavnesku 

leikmanna á íslenska knattspyrnu er fyrsti viðkomustaður þeirra hér á landi. Mikill 

munur er á hlutfalli þeirra sem fóru í lið úti á landsbyggðina gagnvart þeim sem hófu 

feril sinn á höfuðborgarsvæðinu. 230 leikmenn af þeim 291 sem hafa komið hingað til 

lands frá ríkjum fyrrum Júgóslavíu fóru í lið á landsbyggðinni við komu sína til 

landsins, heil 79%. Því er ljóst að áhrifa þeirra hafa gætt í meira mæli þar heldur en á 

höfuðborgarsvæðinu, eru lið líkt og ÍA, Sindri á Hornafirði, KVA og Víkingur 

Ólafsvík góð dæmi um það. 

Hluti af þeim hóp sem kom hingað frá Júgóslavíu í kringum stríðið voru mjög 

góðir leikmenn. Menn eins og Milan Jankovic höfðu verið valdir í landslið Júgóslavíu 

og Luka Kostic hafði spilað í úrvalsdeildinni þar í landi í mörg ár. Því má spyrja sig að 

lokum, eru Júgóslavarnir bestu alhliða knattspyrnumenn sem komið hafa hingað til 

lands?

